
Давлат дастури ва 
ҳуқуқшунослик фани

Жамиятимиз мақсади

Шарҳ

Фозилжон ОТАХОНОВ,

Акмал 
САИДОВ,

Олий суд ҳузуридаги 
Илмий-маслаҳат кенгаши 

аъзоси, юридик фанлар 
доктори, профессор

академик

Шунингдек, Иқтисодий про-
цессуал кодекснинг 3-мод-
дасига мувофиқ, иқтисодий 
судга қонунчиликда назарда 
тутилган ҳолларда бошқа 
шахслар ҳам мурожаат қи-
лишга ҳақли. Бундай шахс-
лар жумласига Ўзбекистон 
Республикаси Савдо-саноат 
палатаси ва унинг ҳудудий 
бошқармалари ҳам киради.

Амалдаги “Ўзбекистон 
Республикаси Савдо-са-
ноат палатаси тўғрисида”-
ги қонуннинг (янги таҳрири) 
21-моддасида Ўзбекистон 
Республикаси Савдо-саноат 
палатаси Палата аъзолари-

нинг манфаатларини кўзлаб 
судларга давлат божи тўла-
масдан даъволар тақдим 
этиш, давлат ва хўжалик бош-
қаруви органларининг, ма-
ҳаллий давлат ҳокимияти ор-
ганларининг қарорлари, улар 
мансабдор шахсларининг ҳа-
ракатлари (ҳаракатсизлиги) 
устидан шикоят қилиш ҳуқуқи-
га эга эканлиги белгиланган.

“Давлат божи тўғриси-
да”ги қонуннинг 9-моддаси 
биринчи қисми 2-бандига, шу-
нингдек, 8-моддаси биринчи 
қисми 14-банди ва 10-моддаси 
биринчи қисми 2-бандига муво-
фиқ Савдо-саноат палатаси ва 

унинг ҳудудий бошқармалари 
— Палата аъзоларининг ман-
фаатларини кўзлаб қилинган 
даъволар юзасидан иқтисо-
дий судларда давлат божини 
тўлашдан озод қилинганлар.

(Давоми 3-бетда) 

КОНСТИТУЦИЯВИЙ 
СУДНИНГ ЄАРОРИ 

Президент Шавкат Мирзиёевнинг 2025 йил 7 феврал-
даги Фармони билан тасдиқланган “Ўзбекистон – 2030” 
стратегиясини “Атроф-муҳитни асраш ва “яшил” 
иқтисодиёт йили”да амалга оширишга оид давлат да-
стури доирасида 87 та норматив-ҳуқуқий ҳужжат лой-
иҳасини ишлаб чиқиш ва қабул қилиш кўзда тутилмоқда.

Биргина шу рақам мисолида ҳам янги Давлат дас-
турида мамлакатимиз қонун ижодкорлари ва ҳуқуқшу-
нослари зиммасига нақадар салмоқли ҳамда қамров-
дор вазифалар юкланганини англаш мумкин.

унинг долзарб масалалари
ДАВЛАТ ДАСТУРИНИНГ 

ХУСУСИЯТЛАРИ
“Ўзбекистон – 2030” стра-

тегиясини “Атроф-муҳитни 
асраш ва “яшил” иқтисо-
диёт йили”да амалга оши-
ришга оид давлат дастурини 
ишлаб чиқиш ва тасдиқлаш 
ташаббус кори шахсан Прези-
дентимиз Шавкат Мирзиёев 
ҳисобланади. Мамлакати-
мизда ҳар бир йилнинг номи 
билан боғлиқ шундай дав-
лат дастурларини қабул қи-
лиш ва бажариш анъанага 
айлангани жуда муҳим.

(Давоми 2-бетда) 

ЁШ АВЛОД ТАРБИЯСИ
биз учун ё ҳаёт, 

ё мамот масаласидир

Моҳият

Мамлакатимиз аҳолисининг 64 фоизини – 30 ёшгача бўл-
ганлар, шундан 40 фоизини 18 ёшгача бўлган ёшлар ташкил 
этади.

Шунинг учун юртимизда бола ҳуқуқлари, эркинликлари ва 
қонуний манфаатларини ҳимоя қилиш, уларнинг жисмоний, 
интеллектуал, маънавий ва ахлоқий жиҳатдан камол то-
пиши борасида яхлит ҳуқуқий тизимни яратиш устувор ва-
зифалардан бири ҳисобланади.

Шунингдек, юртимизда жи-
ноят чиликка қарши курашиш ва 
унинг олдини олиш ҳам давлат 
сиёсатининг муҳим йўналиш-
ларидандир. Бу борада вояга 
етмаганлар жиноятчилигининг 
сабаблари ва унга имкон бер-
ган шарт-шароитларни ўрга-
ниш, таҳлил қилиш, келгусида 
уларнинг содир этилишига йўл 
қўймасликка қаратилган про-
филактик чора-тадбирларни 
ишлаб чиқиш ва амалга оши-
риш долзарб масалалар қато-
рига киради.

(Давоми 3-бетда) 

Қутбиддин 
БУРҲОНОВ,

Олий Мажлис Сенати 
Мудофаа ва хавфсизлик 

масалалари қўмитаси раиси

Суд ҳокимиятининг асосий вазифаси – фуқароларнинг 
ҳуқуқлари, эркинликлари ва қонуний манфаатларини ҳи-
моя қилиш, қонунларни қўллашда қонунийлик ҳамда адо-
латни таъминлашдан иборат.

Муносабат

Суд тизимида 
ЯНГИ ИНСТИТУТ

Олим 
ҲАЙИТОВ,

Самарқанд вилояти 
суди раиси

Мамлакатимиз ҳаётининг 
барча соҳаларида амалга 
оширилаётган кенг қамровли 
ислоҳотлар, ўз навбатида, 
иш бўйича барча ҳолатлар 
суд томонидан ҳар томонла-
ма текширилиб, далилларга 
холисона баҳо берилишига, 
оқлов ҳукмлари кўпайишига 
асос яратмоқда. Натижада 
фуқароларнинг судга бўлган 
ишончи ортмоқда.

(Давоми 3-бетда) 

Қистов остида 
ЁЗИЛГАН АРИЗА

Сабоқ

Аввало шуни айтиш керакки, амалдаги Меҳнат ко-
дексининг 157-моддасида номуайян муддатга тузилган 
меҳнат шартномаси, шунингдек, муддатли меҳнат 
шартномаси исталган вақтда, тарафларнинг кели-
шувига кўра, бекор қилиниши мумкинлиги белгилаб қў-
йил ган. Аммо иш берувчи ва ходим ўртасида келишув 
шартномаси тузилмай меҳнат шартномасининг бекор 
қилиниши қонун талаблари бузилишига ва оқибатда 
тарафлар ўртасида низо келиб чиқишига сабаб бўлади.

Мисол тариқасида айт-
сак, даъвогар соғлиқ-
ни сақлаш ходимла-
ри касаба уюшмаси 
Сирдарё вилоят 
кенгаши С.Усмо-
нова манфаатини 
кўзлаб, судга кирит-
ган даъво аризасида 
Сирдарё туман тиббиёт 
бирлашмасининг 2024 йил 

25 октябрдаги 4187-
9-128-ТВ сонли 

буйруғини бекор 
қилиш, С.Усмо-
новани ишга 
тиклаш ва маж-
бурий бекор юр-

ган кунлари учун 
иш ҳақи ундириб бе-

ришни сўраган.
(Давоми 4-бетда) 

суд томонидан ноқонуний буйруқ 
бекор қилинди, ходим ишга тикланди

ЎЗБЕКИСТОН РЕСПУБЛИКАСИ ОЛИЙ МАЖЛИСИ СЕНАТИНИНГ 
ТЎРТИНЧИ ЯЛПИ МАЖЛИСИ ТЎҒРИСИДА 

А Х Б О Р О Т
20 февраль куни Тошкент шаҳри-

да Ўзбекистон Республикаси Олий 
Мажлиси Сенатининг тўртинчи 
ялпи мажлиси ўз ишини бошлади.

Унда Сенат, ҳукумат аъзолари, вазир-
лик ва идораларнинг вакиллари, маҳал-
лий Кенгашлар депутатлари, Сенат ҳу-
зуридаги Ёшлар парламенти аъзолари 
ҳамда оммавий ахборот воситалари 
ходимлари қатнашди.

Видеоконференцалоқа тарзида ўт-
казилган ялпи мажлисни Ўзбекистон 
Республикаси Олий Мажлиси Сенати 
Раиси Танзила Норбоева олиб борди.

Ялпи мажлис Сенатнинг YouTube 
тармоғидаги саҳифаси орқали тўғри-
дан-тўғри ёритиб борилди.

Сенатнинг тўртинчи ялпи мажлиси-
нинг биринчи кунида дастлаб “Ўзбекис-
тон Республикасида фуқароларнинг 
виж дон эркинлигини таъминлаш ва 
диний соҳадаги давлат сиёсати концеп-
циясини тасдиқлаш тўғрисида”ги қонун 
кўриб чиқилди.

Мамлакатимиз ҳаётининг барча жаб-
ҳаларида кенг кўламли ислоҳотлар 
амалга оширилиб, жамиятни янгилаш 
йўлида туб ўзгаришлар рўй бермоқда. 
Мазкур эзгу амаллар диний ва миллий 
қадриятларимизни янада юксалтириш 
борасида ҳам муҳим ўрин тутмоқда. 

Тарихий обидалар, муборак қадамжо-
лар ва зиёратгоҳларнинг ободонлашти-
рилиши, масжид ва мадрасалар фао-
лиятининг йўлга қўйилиши, ўзбек халқи 
ҳамда Ўзбекистонда яшовчи турли мил-
лат вакилларининг миллий ва диний 
маросимлари, шунингдек, анъанавий 
байрамларининг ўтказилаётгани бунинг 
яққол далилидир.

Эътиборлиси, кейинги йилларда Ўз-
бекистон фуқаролари учун Ҳаж квотаси 
3 баробарга оширилиб, Умра зиёрати-
га квоталар тўлиқ бекор қилинди. Улуғ 
аждодларимизнинг диний-маърифий 
салоҳиятини дунёга танитиш мақсадида 
Ўзбекистон халқаро ислом академияси, 
Ўзбекистон Ислом цивилизацияси мар-
кази, Имом Бухорий, Имом Мотуридий, 
Имом Термизий халқаро илмий-тадқиқот 
марказлари ташкил этилиб, ўз фаолият-
ларини кўрсата бошлади.

Сенаторлар томонидан маъқуллан-
ган қонун ва Концепция билан фуқа-
роларнинг виждон эркинлиги ҳуқуқини 
таъминлаш ва Ўзбекистон Республи-
каси дунёвий давлат эканлигига оид 
конституциявий қоидаларни рўёбга 
чиқаришга ҳамда диний соҳадаги дав-
лат сиёсатининг мақсади, вазифалари, 
принциплари, устувор йўналишлари ва 
уларни амалга ошириш механизмлари 
белгиланмоқда.

Шунингдек, ушбу ҳужжат билан бел-
гиланаётган асосий вазифаларнинг 
бажарилиши устидан самарали парла-
мент назоратини амалга ошириш мақ-
садида, парламент комиссияси ташкил 
этилиши назарда тутилмоқда.

Концепциянинг қабул қилиниши ди-
ний бағрикенглик ва конфессиялараро 
тотувликни таъминлашга асосланган 
муносабатлар моделини ривожланти-
ришнинг ташкилий-ҳуқуқий асослари 
такомиллашишига, жамиятда тотувлик, 
ижтимоий ҳамжиҳатлик ва бирдамлик 
муҳити мустаҳкамланишига хизмат қи-
лади.

Қонун сенаторлар томонидан маъ-
қулланди.

Шундан кейин ялпи мажлисда “Тад-
биркорлик субъектларини молиявий 
қўллаб-қувватлаш тизими такомил-
лаштирилиши муносабати билан Ўзбе-
кистон Республикасининг айрим қонун 
ҳужжатларига ўзгартириш ва қўшимча-
лар киритиш тўғрисида”ги қонун муҳо-
кама қилинди. 

Қонунда бозор муносабатларини 
янада ривожлантириш шароитлари-
да тадбиркорлик субъектларини мо-
лиялаштиришнинг янгича ва муқобил 
воситаларини ишлаб чиқиш, айниқса, 
тадбиркорлик субъектларига кафолат 
тарзида ёрдам кўрсатиш соҳасини кен-
гайтириш, банк кредитларига муқобил 
бўлган пул талабномасидан бошқа 
шахс фойдасига воз кечиш эвазига 
молиялаш механизмларини такомил-
лаштиришга қаратилган нормалар бел-
гиланмоқда.

Хусусан, мазкур қонунга кўра, факто-
ринг объекти сифатида юридик шахсга 
ёки тадбиркорлик субъектига нисбатан 
келиб чиқадиган пул талабномасини 
белгилаш, пул талабномасидан бош-
қа шахс фойдасига воз кечиш бўйича 
тақиқни бузганлик учун жавобгарликни 
бекор қилиш ва мижознинг контрагенти 
норезидент бўлганда, факторинг опера-
цияларини хорижий валютада амалга 
оширишга рухсат берилади.

Факторингда қарздорнинг ҳуқуқий 
ҳи моясини кучайтириш мақсадида, мо-
лия агенти томонидан тўлов амалга 
ошириладиган давлат ва валюта тури 
ўзгартирилишига йўл қўйилмаслиги, 
шунингдек, факторингда фирибгарлик 
ҳолатларининг олдини олиш учун пул 
талабномасидан воз кечиш тўғрисида-
ги хабарномаларни гаров реестрида 
рўйхатга олишни йўлга қўйиш назарда 
тутилмоқда. 

Мазкур ҳужжат билан тадбиркор-
лик субъектларига кредит ташкилоти 
олдидаги пул мажбуриятини бажариш 
бўйича кафолатлар (кафилликлар) бе-
риш фаолиятини профессионал асосда 
амалга оширувчи, шунингдек, қонунчи-
ликда назарда тутилган бошқа хизмат-
лар кўрсатувчи кафолатлар бериш таш-
килоти ҳамда факторинг хизматлари 
кўрсатишга ихтисослашган факторинг 
ташкилоти институтлари жорий этил-
моқда.

Эндиликда қонунга асосан, устав 
фондининг энг кам миқдори кафолат-
лар бериш ташкилоти учун 100 милли-

ард сўм, факторинг ташкилотлари учун 
эса, 2 миллиард сўм этиб белгилан-
моқда. Мазкур ташкилотлар Марказий 
банкда ҳисоб рўйхатидан ўтказилади, 
уларнинг фаолияти Марказий банк то-
монидан тартибга солинади ва назорат 
қилинади.

Қонунда нобанк кредит ташкилотлари 
фаолиятига қўйилган айрим чекловлар-
ни юмшатиш ва такомиллаштириш на-
зарда тутилиб, улар акциядорлик жами-
яти ёки масъулияти чекланган жамият 
шаклида ташкил этилиши мумкинлиги, 
уларнинг устав фондидаги улушнинг 10 
фоиздан 20 фоизгача бўлган қисмини 
бевосита ёки билвосита олганда Мар-
казий банкни хабардор қилиш, 20 ва 
ундан ортиқ фоизини олганда эса Мар-
казий банкнинг дастлабки рухсатнома-
сини олиши шартлиги белгиланмоқда.

Мазкур қонуннинг қабул қилиниши 
тадбиркорлик субъектларининг мо-
лиявий хизматлардан фойдаланиш 
имконият ларининг кенгайишига, биз-
несни қўллаб-қувватлаш хизматлари 
турларининг ортишига, тадбиркорлик 
лойиҳаларини молиялаштиришнинг 
янги йўналиш лари яратилишига хизмат 
қилади.

Қонун сенаторлар томонидан маъ-
қулланди.

Шунингдек, Сенатнинг ялпи мажли-
сида “Кредит ахбороти алмашинуви 
тўғрисида”ги Ўзбекистон Республикаси 
Қонунига кредит соҳасидаги муносабат-
ларни янада такомиллаштиришга қара-
тилган ўзгартириш ва қўшимчалар кири-
тиш ҳақида”ги қонун кўриб чиқилди.

Мазкур қонунга биноан, жисмоний 
шахс лар билан кредит битимларини 
тузишга тақиқ белгилаш ва уни олиб 
ташлашга бўлган ҳуқуқлар, уларни Кре-
дит битими тузиш тақиқланган шахс-
лар реестрига киритишнинг тартиби ва 
шартлари, шунингдек, кредит ахборо-
тидан фойдаланувчиларнинг белгилан-
ган тақиқни бузган ҳолда кредит битими 
тузганлиги учун жавобгарлик белгилани-
лишини назарда тутувчи ўзгартириш ва 
қўшимчалар киритилмоқда.

Қонунда фирибгарлик йўли билан 
фуқароларнинг хабарисиз кредит маб-
лағларини уларнинг номига расмий-
лаштириш ва мазкур кредит маблағла-
рини ўзлаштириш ҳолатларининг 
ол  дини олишга қаратилган механизмни 
яратишга оид ўзгартириш ва қўшимча-
ларни киритиш назарда тутилган.

Шунингдек, қонунда фуқаронинг кре-
дит битими тузиши тақиқланган шахс-
лар реестрида мавжудлиги ёки мавжуд 
эмаслиги, тақиқлаш (тақиқни бекор 
қилиш) тўғрисидаги аризанинг ҳолати 
ҳақида ахборот олиш ҳамда беришда 
кредит бюроларига нисбатан ҳуқуқ ва 
мажбуриятлар, уларга нисбатан қўлла-
ниладиган чоралар ва санкциялар ҳам 
акс эттирилмоқда.

Қонуннинг қабул қилиниши фуқаро-

лар иштирокисиз ёки хабарисиз кредит 
битимини расмийлаштириш билан боғ-
лиқ фирибгарлик ҳолатларининг олди-
ни олиш мақсадида, кредит бюросига 
ариза киритиш орқали фуқаро билан 
кредит битимини тузишни тақиқлаш им-
конини беради. 

Муҳокамадан сўнг мазкур қонун се-
наторлар томонидан маъқулланди.

Шундан сўнг “Солиқ маъмуриятчи-
лиги такомиллаштирилиши, шунингдек, 
солиққа оид ҳуқуқбузарликлар учун 
жавобгарлик ва валютани тартибга со-
лиш либераллаштирилиши муносабати 
билан Ўзбекистон Республикасининг 
айрим қонун ҳужжатларига ўзгартириш 
ва қўшимчалар киритиш тўғрисида”ги 
қонун муҳокама қилинди.

Мамлакатимизда тадбиркорларни 
қўллаб-қувватлаш, улар учун тенг рақо-
бат шароитларини яратиш ва солиқ 
маъмуриятчилигини янада такомил-
лаштириш, шунингдек, ташқи савдо 
фаолиятини ва валютани тартибга со-
лишни либераллаштириш бўйича кенг 
кўламли ишлар олиб борилмоқда.

Амалдаги тартибга кўра, тадбиркор-
лик субъектлари айни бир ҳуқуқбузар-
лик учун бир неча маротаба жавобгар-
ликка тортилади.

Жумладан, тадбиркорлар ходимлар 
сонини яширганлик, товарларни маж-
бурий рақамли маркировкалаш қоида-
ларини бузганлик ва фискал белгилар-
ни акс эттирмаганлик каби айнан бир 
ҳуқуқбузарлик учун ҳам молиявий жари-
мага, ҳам маъмурий жаримага тортили-
ши мумкин.

Ушбу ҳолатларнинг олдини олиш 
мақсадида, солиқ маъмуриятчилиги-
нинг янада такомиллаштирилишига 
қаратилган ўзгартиришлар киритиш, 
шунинг дек, ташқи савдо операциялари 
бўйича активларнинг қонунда белги-
ланган муддатларда репатриация қили-
нишини таъминлашга оид талабларни 
қайта кўриб чиқиш зарурати юзага кел-
моқда.

Юқоридаги ҳолатларни бартараф 
этиш мақсадида, ушбу ҳолатларда 
қўлланиладиган уч босқичли 50 фо-
излик жарима қўллаш тартиби бекор 
қилинмоқда. Унинг ўрнига қайтмаган 
активларнинг 20 фоизи миқдорида бир 
марталик молиявий жаримани қўллаш 
тартиби жорий этилмоқда.

Ушбу қонунда лойиҳалаштириш, 
асбоб-ускуналар ва эҳтиёт қисмларни 
етказиб бериш, асбоб-ускуналарни ўр-
натиш ҳамда қурилиш-монтаж ишлари 
билан боғлиқ бўлган ишларни бажа-
риш (хизматларни кўрсатиш) юзасидан 
инвестиция лойиҳалари доирасида 
ту зилган контрактларда белгиланган 
муддат 180 кундан ортиқ бўлса, мазкур 
контрактдаги муддатлар қўлланилиши 
назарда тутилмоқда.

(Давоми 2-бетда) 

давлат божига оид єонун нормаларининг бир хилда 
єўлланилишини таъминлашга хизмат єилади

Маълумки, Конституциямизнинг 55-моддаси иккинчи ва 
учинчи қисмларига мувофиқ, ҳар кимга ўз ҳуқуқ ва эркин-
ликларини суд орқали ҳимоя қилиш, давлат органларининг 
ҳамда бошқа ташкилотларнинг, улар мансабдор шахслари-
нинг қонунга хилоф қарорлари, ҳаракатлари ва ҳаракатсиз-
лиги устидан судга шикоят қилиш ҳамда унинг иши қонунда 
белгиланган муддатларда ваколатли, мустақил ҳамда холис 
суд томонидан кўриб чиқилиши ҳуқуқи кафолатланади.

қабул қилиш ишлари суст бормоқда.
Учинчи хулоса. Илмий тадқиқот-

ларни олиб боришда мувофиқлашти-
риш ишлари изчил эмас. Турли ўқув 
юртлари ва илмий муассасалар ўрта-
сидаги ҳамкорликни етарли даража-
да, деб бўлмайди.

Тўртинчи хулоса. Ҳуқуқшунос 
илмий кадрларни тайёрлашда ти-
зимлилик етишмаяпти. Вилоятлар 
марказларидаги олий ўқув юртлари-
да бўлажак юрист-талабаларга сабоқ 
бераётган мутахассисларнинг дара-
жаси ва малакаси, савияси ва кўник-
маларини бугунги кун талабларига 
мос даражада яхшилаш эҳтиёжи бор.

Шу муносабат билан айрим амалий 
таклифларни илгари суришга жазм 
этдик.

Биринчи таклиф. Соҳада муво-
фиқлаштириш ишларини янги давр 
талабларидан келиб чиқиб ташкил-
лаштириш лозим. Хусусан, етти йўна-
лишда қилинган ишларни инвентари-
зациядан ўтказиш фурсати етди.

Ҳар бир йўналиш раҳбари ўз соҳа-
сидаги фанларнинг аҳволи, камчилик-
лар ва истиқболдаги режалар бўйича 
йиғилишлар ўтказиши мақсадга му-
вофиқ. Ҳар қайси йўналиш бўйича 
бир ой ичида мувофиқлаштирувчи 
йиғилиш ларни ўтказиш, иш режала-
рини қабул қилиш, диссертацияларни 
таҳлил этиш, илмий ишларда билди-
рилган таклифлар ҳаётга қанчалик 
татбиқ этилаётганини ўрганиш тақозо 
этилади.

Парламент тадқиқотлар институти 
ушбу маълумотларнинг барчасини 
умумлаштириши мақсадга мувофиқ.

Иккинчи таклиф. Илмий экспер-
тиза ўтказишнинг ҳуқуқий асосларини 
такомиллаштириш зарур.

Учинчи таклиф. Янги авлод дарс-
ликларини яратиш, янги дастурлар 
ишлаб чиқиш даркор. Бу ишларнинг 
бошида Тошкент давлат юридик уни-
верситети туриши мақсадга мувофиқ.

Тўртинчи таклиф. Илмий дара-
жалар, яъни PhD ва Ds бўйича ҳар 
бир мутахассисликка оид намунавий 
мавзулар ишлаб чиқиш лозим.

Бешинчи таклиф. Ҳар йили 
чоп этилаётган юридик адабиётлар 
библио графиясини тузиш зарур.

Олтинчи таклиф. Янги юридик 
асарларнинг тақдимотини мунтазам 
ўтказишни анъанага айлантириш 
мақсадга мувофиқ бўларди.

Еттинчи таклиф. Етти йўналиш 
бўйича йилига бир марта анжуман 
ўтказишни йўлга қўйиш лозим. Бун-
да ҳар йили юбилейлари ўтказила-
диган ҳуқуқшунос устозларимизнинг 
рўйхати олдиндан тузилса, қулай 
бўлиши та йин. Масалан, цивилисти-
ка йўналиши масъуллари академик 
Ҳ.Раҳмонқуловнинг 100 йиллигига 
бағишлаб тадбир ўтказишни режа-
лаштирган.

Саккизинчи таклиф. Машҳур ҳу-
қуқшунос олимларга бағишланган 
анъанавий юридик ўқишлар ташкил 
этилса, ўринли бўларди.

Хулоса қилиб айтганда, мамла-
катимиз ҳаётининг бошқа соҳалари 
қатори ушбу жабҳа ҳам давлатимиз 
раҳбари нинг доимий эътиборида 
турибди. Ўзбекистон Республикаси 
Президентининг соҳани ривожлан-
тиришга қаратилган, жумладан, 
Тошкент давлат юридик универси-
тети фаолиятига оид ҳамда ҳуқуқий 
ислоҳотларга тааллуқли бир қатор 
фармон ва қарорлари бу фикримизни 
яққол тасдиқлайди.

Айни чоғда, “Ўзбекистон – 2030” 
стратегиясини “Атроф-муҳитни ас-
раш ва “яшил” иқтисодиёт йили”да 
амалга оширишга оид давлат дасту-
ри талабларидан келиб чиқилса, бу 
борада янги, янада таъсирчан ама-
лий қадамлар кутилмоқда.

Жамиятимиз мақсади

Давлат дас турини ишлаб чиқиш ва муҳокама қилиш жа-
раёнларида фуқаролик жамияти институтларининг ўрни 
катта бўлди. Ўз навбатида, Дастур бандлари изчил, тўлиқ 

ва белгиланган вақтда ижро этилишида ҳам ушбу соҳа фаолла-
рининг роли ва аҳамияти беқиёсдир. Нега деганда, фуқаролик 
жамияти инс титутлари бу борада: бир томондан, жамоатчилик 
назоратини; иккинчи томондан, жамоатчилик эшитув-
ларини; учинчи томондан, жамоатчилик мониторингини 
амалга ошириш ваколатларига эга.

 (Бошланиши 1-бетда)
Муҳокама қилинган қонун 

билан солиқ соҳасидаги ҳуқуқ-
бузарликлар учун қўлланила-
диган ҳуқуқий таъсир чоралари-
нинг ҳуқуқбузарлик ҳаракатига 
мутаносиблигини таъминлаш 
орқали тадбиркорлик субъект-
лари айнан бир ҳуқуқбузарлик 
учун бир неча маротаба жавоб-
гарликка тортилишининг олди-
ни олиш белгиланмоқда.

Қонуннинг қабул қилиниши 
натижасида солиқ маъмурият-
чилиги янада такомиллаштири-
либ, нормалар амалиётда икки 
хил талқин қилинишининг олди 
олинади ва бир хилда қўллани-
лиши таъминланади.

Шунингдек, солиққа оид 
ҳуқуқбузарликлар учун жа-
вобгарлик чоралари либерал-
лаштирилади, бу, ўз навбатида, 
тадбиркорлик субъектларининг 
ҳуқуқлари самарали ҳимоя қи-
линишига ҳамда ортиқча хара-
жатлари камайтирилишига хиз-
мат қилади.

Муҳокамадан сўнг мазкур 
қонун сенаторлар томонидан 
маъқулланди.

Шу билан бирга, Сенатнинг 
ялпи мажлисида “Ер участка-
ларидан фойдаланиш тартиби 
янада такомиллаштирилиши 
муносабати билан Ўзбекистон 
Республикасининг айрим қонун 
ҳужжатларига ўзгартириш ва 
қўшимчалар киритиш тўғриси-
да”ги қонун кўриб чиқилди.

Мамлакатимизда ер участка-
ларидан фойдаланиш тартиби-
ни такомиллаштириш, ат роф-
муҳитни муҳофаза қилишни 
кучайтириш, экологик вазиятни 
яхшилаш, яшил майдонларни 
кенгайтириш орқали аҳолига 
қулай экологик шароит яратиш 
бўйича изчил чора-тадбирлар 
амалга оширилмоқда.

Шу билан бирга, ҳозирда 
ер ва шаҳарсозлик тўғрисида-
ги қонунчилик, шаҳарсозлик 
регламентлари талабларига 
риоя этилишини таъминлаш, 
ердан фойдаланувчилар, ижа-
рачилар ва мулкдорларнинг ер 
участкаларидан фойдаланиш 
тартиби тўғрисидаги хабардор-
лигини ошириш мақсадида, ер 
участкаларидан рухсат этил-
ган фойдаланиш турларини 
аниқлаштириш зарурати юзага 
келмоқда.

Шунингдек, республикада 
истироҳат боғлари, хиёбон-
лар, сайилгоҳлар ҳудудларини 
ҳамда уларда экилган дарахт-
лар муҳофаза қилинишини ку-
чайтириш, ушбу ҳудудларда 
бино ва иншоотлар қурилиши-
нинг олдини олиш чораларини 
кўриш лозим.

Қонун билан ер участкала-
ридан рухсат этилган фойдала-
ниш турлари жорий этилиши, 
аҳолининг маданий-маиший 
эҳтиёжларини қондириш ва дам 
олиши учун фойдаланиладиган 
ерларни хусусийлаштириш ёки 
бегоналаштириш, ҳудудларини 
қисқартириш, уларда бино ва 
иншоотлар қуриш тақиқланиши 
қатъий белгиланмоқда.

Ушбу чекловларни бузганлик 
учун жиноий жавобгарлик кучай-
тирилиши, ботаника боғларини 
хусусийлаштириш ва уларнинг 
ҳудудларида қурилишни амал-
га ошириш тақиқланган ҳолда, 
ботаника боғларининг муҳофа-
за этиладиган табиий ҳудудлар 
рўйхатига киритилишини на-
зарда тутувчи ўзгартиш ва қў-
шимчалар киритилмоқда.

Хусусан, қонун билан Ер ко-
декси алоҳида боб билан тўл-
дирилиб, ер участкаларидан 
рухсат этилган фойдаланиш 
тизимини жорий этиш, уларни 
белгилаш ва ўзгартириш тарти-
би татбиқ этилмоқда.

Сенаторлар таъкидлагани-
дек, қонуннинг қабул қилини-
ши ер ресурсларидан оқилона 
фойдаланиш ва бошқариш 
самарадорлигини ошириш, ер 
фондининг барча тоифалари-
даги ер участкаларини бозор 
ва кадастр баҳолаш сифатини 
яхшилаш, ердан фойдаланув-
чилар, ижарачилар ва ер участ-
калари мулкдорларининг ер 
участкаларидан рухсат этилган 
фойдаланиш турлари бўйича 
хабардорлигини ва соҳада на-
зорат самарадорлигини оши-
ришга хизмат қилади.

Шунингдек, маданий ҳор-
диқ масканлари ва уларнинг 
ҳудудларини сақлаб қолиш, 
ботаника боғлари ва уларнинг 

ерларини бегоналаштириш, ҳу-
дудида бино-иншоотлар қуриш 
ёки қурилиш ости майдонлари-
ни кенгайтиришни тақиқлайди 
ҳамда мансабдор шахсларнинг 
масъулиятини оширади.

Муҳокама якунида қонун се-
наторлар томонидан маъқул-
ланди.

Сенатнинг ялпи мажлисида 
“Қурилиш майдонларида чанг 
ва қум заррачаларининг ҳа-
вога кўтарилишини бартараф 
этишга доир мажбурий талаб-
лар белгиланиши муносабати 
билан Ўзбекистон Республика-
сининг Маъмурий жавобгарлик 
тўғрисидаги кодексига қўшим-
чалар ва ўзгартириш киритиш 
ҳақида”ги қонун ҳам муҳокама 
қилинди. 

Таъкидланганидек, қурилиш 
ва урбанизация кўламларининг 
кенгайиши, қурилиш объектла-
рининг майдонларидан чанг ва 
қум заррачаларининг шамол 
орқали ҳавога кўтарилиши на-
тижасида атмосфера ҳавоси 
ёмонлашмоқда.

Статистик маълумотларга 
қараганда, республикамизда 
500 квадрат метрлик очиқ қу-
рилиш майдонидан йилига 50 
тоннагача чанг ва қум ҳавога 
кўтарилади.

Аслида, қурилиш ҳудудлари, 
унга кириб-чиқиш йўлларида 
чанг ва қум заррачаларининг 
ҳавога кўтарилишини барта-
раф этиш бўйича мажбурий 
талаблар (чангни бостириш 
учун осма ёмғирлатгич ва сув 
пуркагичлардан фойдаланиш) 
шаҳарсозлик қоидаларига ки-
ритилган.

Бироқ миллий қонунчиликда 
атмосфера ҳавосини муҳофаза 
қилиш талаблари ва шаҳарсоз-
лик қоидалари доирасида ай-
нан қурилишда чангининг ҳаво-
га кўтарилишига йўл қўйганлик 
учун аниқ жавобгарлик назарда 
тутилмаган.

Шу сабабли мавжуд вазият 
қурилиш майдонларида ат-
мосфера ҳавосини муҳофаза 
қилиш талабларини бузганлик 
учун қурилиш ташкилотлари-
нинг мансабдор шахсларига 
нисбатан жавобгарлик белгила-
нишини тақозо этмоқда.

Сенаторлар томонидан кў-
риб чиқилган қонун билан 
Маъмурий жавобгарлик тўғри-
сидаги кодекс ушбу турдаги 
ҳуқуқбузарлик учун жавобгар-
ликни белгиловчи модда билан 
тўлдирилмоқда.

Эндиликда ўлчами 500 квад-
рат метр ва ундан ортиқ бўл-
ган қурилиш майдонида, унга 
туташ бўлган ҳудудда ҳамда 
ундан чиқиш йўлларида чанг 
ва қум заррачаларининг ҳавога 
кўтарилишини бартараф этиш-
га доир мажбурий талабларни 
бузиш ёхуд ушбу ҳудудларда 
ифлослантирувчи моддалар-
нинг йўл қўйиладиган доира-
даги нормативлардан ортиқ 
даражада атмосфера ҳаво-
сига чиқарилишига йўл қўйиш 
мансабдор шахсларга базавий 
ҳисоблаш миқдорининг ўн ба-
равари миқдорида жарима со-
лишга сабаб бўлиши назарда 
тутилмоқда.

Бундан ташқари, агар шун-
дай ҳуқуқбузарлик маъмурий 
жазо чораси қўлланилганидан 
сўнг бир йил давомида такро-
ран содир этилса, базавий 
ҳисоблаш миқдорининг эллик 
баравари миқдорида жарима 
қўлланилади. 

Сенаторлар таъкидлагани-
дек, ушбу қонуннинг қабул қи-
линиши бинолар, иншоотлар 
ва уларнинг мажмуаларини 
қуриш, реконструкция қилиш 
ҳамда мукаммал таъмирлаш 
даврида атмосфера ҳавосига 
тартибсиз равишда ташлана-
диган чанг ва қум заррачала-
рининг ҳавога кўтарилишининг 
олдини олади. Атроф-муҳит-
нинг экологик мусаффолигини 
сақлаш, фуқароларнинг ўз ҳа-
ёти ва соғлиғи учун қулай ат-
мосфера ҳавосидан фойдала-
ниш ҳуқуқларини таъминлайди. 

Муҳокама якунида қонун се-
наторлар томонидан маъқул-
ланди.

Шунинг билан Ўзбекистон 
Республикаси Олий Мажли-
си Сенатининг тўртинчи ялпи 
мажлисининг биринчи иш куни 
якунланди.

Ўзбекистон Республикаси 
Олий Мажлиси Сенатининг

Ахборот хизмати

ЎЗБЕКИСТОН РЕСПУБЛИКАСИ 
ОЛИЙ МАЖЛИСИ 

СЕНАТИНИНГ ТЎРТИНЧИ 
ЯЛПИ МАЖЛИСИ ТЎҒРИСИДА 

А Х Б О Р О Т

 (Бошланиши 1-бетда)
Давлат дастури – халқчил ҳужжат. 

Чунки:
биринчидан, у халқ муҳокамаси 

асносида келиб тушган кенг жамо-
атчилик фикри ва фуқароларнинг 
таклифлари ҳисобига янада бойитил-
ди; 

иккинчидан, хориждаги ватандош-
ларимизнинг таклифлари эътиборга 
олинди;

учинчидан, чет эллардаги вако-
латхоналаримизда АҚШ, Германия, 
Туркия, Франция, Жанубий Корея, 
Япония, Нидерландия, Россия, Бе-
ларусь, Қозоғистон, Тожикистон каби 
мамлакатларда улкан муваффақият-
ларга эришган ватандошлар иштиро-
кида ташкил этилган кўплаб муҳока-
маларда Давлат дастури лойиҳаси 
юзасидан амалий фикр-мулоҳазалар 
билдирилди; 

тўртинчидан, жамоатчилик эши-
тувлари доирасида халқаро ҳам-
жамият намояндалари ва хорижий 
экспертлар илгари сурган муҳим тав-
сиялардан Давлат дастури лойиҳаси-
ни такомиллаштиришда унумли фой-
даланилди;

бешинчидан, Давлат дастури 
ло йиҳаси Интернет тармоғидаги 
“uzbekistan2030.uz”, “regulation.gov.
uz” веб-сайтлари, оммавий ахборот 
воситалари ва ижтимоий тармоқлар-
да кенг муҳокама қилинди;

олтинчидан, Давлат дастури 
лойи ҳасини тайёрлашда илғор хори-
жий амалиёт ва халқаро тажриба ҳи-
собга олинди. 

Яна бир муҳим жиҳат: Давлат дас-
турини ишлаб чиқиш ва муҳокама 
қилиш жараёнларида фуқаролик жа-
мияти институтларининг ўрни катта 
бўлди. Ўз навбатида, Дастур банд-
лари изчил, тўлиқ ва белгиланган 
вақтда ижро этилишида ҳам ушбу 
соҳа фаолларининг роли ва аҳамия-
ти беқиёсдир. Нега деганда, фуқаро-
лик жамияти инс титутлари бу борада: 
бир томондан, жамоатчилик назора-
тини; иккинчи томондан, жамоатчи-
лик эшитувларини; учинчи томондан, 
жамоатчилик мониторингини амалга 
ошириш ваколатларига эга.

Масаланинг қонун ижодкорлиги ва 
ҳуқуқ соҳаларига алоқадор жиҳат-
лари борасида фикр юритганда, Ўз-
бекистон Президентининг 2023 йил 
8 майдаги Фармонига асосан, янги 
таҳрирдаги Конституцияни ҳаётга 
тат биқ этиш бўйича 14 та қонун қабул 
қилинганини таъкидлаш лозим. Уму-
ман олганда, Олий Мажлис Қонунчи-
лик палатаси 2024 йилнинг ўзида 127 
та қонун қабул қилди ва 64 та қонунга 
ўзгартишлар киритди, шунингдек, 20 
та халқаро шартномани ратификация 
қилди. 

Янада муҳими, миллий қонунчилик 
конституциявий янгиликларга асо-
сан такомиллаштирилмоқда. Айни 
шу изчил ҳуқуқий жараёнда кейинги 
йилларда 130 дан ортиқ янги қонун ва 
кодекслар, янги таҳрирдаги қонунлар, 
қонунларга ўзгартиш ва қўшимчалар, 
Президент фармони ва қарорлари, 
Вазирлар Маҳкамасининг қарорлари 
қабул қилинмоқда.

Бу кўлам ҳозирда мавжуд қонун-
ларимиз ҳажмидан 1,5 карра кўпдир. 
Шу билан бирга, норма ижодкорли-
гининг янги шакли сифатида миллий 
стратегия ва концепциялар ишлаб 
чиқилмоқда. Буларнинг барчаси Янги 
Ўзбекистон ҳуқуқшунослиги соҳаси 
жўшқин иш фаолиятига сафарбар 
этилганидан далолат беради. 

ЯНГИ ЎЗБЕКИСТОН ВА 
ҲУҚУҚШУНОСЛИК ФАНИ 

ВАЗИФАЛАРИ
Мамлакатимиз ҳаётининг барча 

соҳаларида амалга оширилаётган 
кенг қамровли ислоҳотлар ҳуқуқшу-
нослик фани ва юридик таълим ол-
дига долзарб вазифалар қўймоқда. 
Шуни алоҳида таъкидлаш жоизки, 
барча ислоҳотларнинг ҳуқуқий томо-
ни бор. Барча ислоҳотлар ҳуқуқий ма-
конда амалга оширилади.

Шу нуқтаи назардан, ҳуқуқшунос-
лик фани олдидаги долзарб муаммо-
ларни бир неча йўналишга ажратиб, 
талқин этиш мумкин.

Биринчи йўналиш: илмий-наза-
рий ва тарихий-ҳуқуқий фанлар-
нинг вазифалари. Бунда, аввало, 
Ўзбекис тон миллий давлатчилиги 
ва ҳуқуқи тарихи хусусида тўхталиш 

ўринлидир. Конституциямизнинг 
“Муқаддима”сида “давлатчилигимиз 
ривожининг уч минг йилдан зиёд 
тарихий тажрибасига, шунингдек, 
жаҳон цивилизациясига беқиёс ҳисса 
қўшган буюк аждодларимизнинг ил-
мий, маданий ва маънавий меросига 
таяниб” қабул қилинганлиги алоҳида 
таъкидланган.

Бу йўналишда собиқ шўро замони-
да ҳуқуқшунослар О.Эшонов, Ш.Ўра-
заев, Х.Саматова муаллифлигида 
1969 йилда чоп этилган ўқув қўллан-
масигина бор эди. Шунингдек, “ЎзССР 
давлати ва ҳуқуқи” номли 3 жилдлик 
китобдан фойдаланилган, холос.

Мустақиллик йилларида бу бора-
даги вазият тубдан ўзгарди. Хусу-
сан, “Ўзбекистон давлати ва ҳуқуқи”, 
“Хорижий мамлакатлар давлати ва 
ҳуқуқи тарихи”, “Сиёсий ва ҳуқуқий 
таълимотлар тарихи”, “Рим ҳуқуқи”, 
“Мусулмон ҳуқуқи” бўйича ўқув қўл-
ланмалари ва дарсликлар чоп этил-
ди. Аммо ҳанузгача уч минг йиллик 
Ўзбекистон давлати ва ҳуқуқини тўла 
акс эттирадиган фундаментал асар 
йўқ. Бинобарин, шундай монография 
яратиш давр тақозосидир.

Ўзбекистон давлати ва ҳуқуқи Мар-
казий Осиё, қолаверса, жаҳон ҳуқуқий 
цивилизациясига муҳим ҳисса қўш-
ган. Шундай экан, “Марказий Осиё 
давлати ва ҳуқуқи” номли дарс лик-
монография ёзиш ва нашр эттиришни 
ҳам долзарб масалалардан бири, деб 
ҳисоблаймиз.

Бунда даврлаштириш принципига 
таяниш жиддий аҳамиятга эга. Содда 
қилиб айтганда, давлат ва ҳуқуқ мав-
зусини цивилизациявий ёндашув асо-
сида ёритиш лозим. Чунки давлат ва 
ҳуқуқ – цивилизациявий воқеликдир.

Ўзбекистон давлати ва ҳуқуқи та-
рихини даврлаштириш муаммосининг 
ечими нимада? Фикримизча, бунда 
ЮНЕСКО шафелигида тайёрланган 
ва чоп этилган “Марказий Осиё циви-
лизацияси тарихи” номли 6 жилдлик 
фундаментал тадқиқот каби эътироф-
га сазовор илмий-назарий асарларда 
қўлланилган даврлаштириш принци-
пини ижодий ўзлаштирган мақбул.

Шу маънода, “Ўзбекистоннинг ҳу-

қуқий цивилизацияси тарихи” асари-
ни яратиш вақти ҳам келди, деб ўй-
лаймиз.

Бу борадаги яна бир муҳим вази-
фа шуки, Ўзбекистон ҳуқуқий ёдгор-
ликларини йиғиш, таҳлил қилиш ва 
чоп этиш лозим. Ушбу масъулиятли 
ишларни бажаришда тарихшунослар 
ва археологлар билан яқин ҳамкор-
лик қилиш айни муддаодир.

Иккинчи йўналиш: конститу-
циявий ҳуқуқ ва давлат ҳуқуқи 
фанларининг вазифалари. Ушбу 
йўналишда Янги Ўзбекистоннинг 
конс титуциявий тавсифини келти-
риш, Конституциянинг салоҳияти, 
мазмун-моҳияти ва янгилик ларини 
очиб бериш зарур. Авваламбор, 
“Конс титуцияга шарҳлар” китобини 
тайёрлаш ишларини якунига етказиш 
ва уни тезроқ нашр этиш даркор. 

Конституциямизни жаҳон тиллари-
да, биринчи навбатда, БМТнинг рас-
мий тилларида нашр этишни йўлга 
қўйиш керак.

Учинчи йўналиш: фуқаро-
лик-ҳуқуқий фанларининг вазифа-
лари. Фуқаролик ҳуқуқидан янги ҳуқуқ 
институтлари ва соҳалари ажралиб 
чиқмоқда. Ҳуқуқий тартибга солиш 
кўлами кенгайиши, зинҳор-базинҳор, 
фуқаролик ҳуқуқининг яхлит тизими-
ни бузмаслиги керак, деб ўйлаймиз.

Фуқаролик ҳуқуқининг асосини 
Фуқаролик кодекси ташкил этади. 
Янги таҳрирдаги Конституциямиз 
мезонлари негизида ушбу Кодексни, 
Фуқаролик-процессуал кодексни қай-
та яратиш ҳуқуқшунос олимларнинг 
энг устувор вазифасидир.

Тўртинчи йўналиш: жино-

ий-ҳуқуқий фанларнинг вазифала-
ри. Мазкур фанларнинг асоси Жиноят 
кодекси, Жиноят-процессуал кодекс 
ва Жиноят-ижроия кодексдан иборат. 
Ушбу кодексларнинг янги лойиҳала-
рини тайёрлаш бўйича ишлар давом 
этмоқда. 

Кейинги даврда Ўзбекистон Респуб-
ликаси Криминология тадқиқот инс-
титути очилгани айни йўналишдаги 
муҳим воқеалардан бири бўлди. Ўз 
навбатида, профилактика ва жино-
ятчиликнинг олдини олиш – устувор 
вазифадир.

Бешинчи йўналиш: аграр ва 
экология ҳуқуқи фанларининг ва-
зифалари. Давлат дастурлари ва 
“Ўзбекис тон — 2030” стратегиясида 
сув ҳуқуқи, ер ҳуқуқи, экология ҳуқуқи 
фанлари олдига кўп вазифалар 
қўйил моқда. Буларнинг барчаси, ўз 
нав батида, мазкур ҳуқуқ соҳаларида-
ги кодекслаштириш жараёнини давом 
эттиришни талаб қилади.

Олтинчи йўналиш: халқаро 
ҳуқуқ фанларининг вазифалари. 
Мус та қиллик йилларида ўзбек халқа-
ро ҳуқуқ мактаби шаклланди. Ушбу 
йўналишда бир қанча докторлик ва 
номзодлик диссертациялари ёқлан-
ди. Айни йўналишга оид долзарб 
муаммолар Ўзбекистоннинг миллий 
манфаатларидан келиб чиққан ҳолда 
ўрганилмоқда. Ҳозирги вақтда Янги 
Ўзбекистоннинг ташқи сиёсат кон-
цепцияси, “Дипломатик хизмат тўғри-
сида”ги қонун лойиҳалари ишлаб 
чиқилмоқда. Шунингдек, “Ўзбекистон 
дипломатияси тарихи” номли китоб 
чоп этилди. 

Ўз навбатида, Ўзбекистоннинг Жа-
ҳон савдо ташкилотига аъзо бўли-
ши билан боғлиқ муҳим воқеликлар 
халқаро ҳуқуқ мутахассислари ол-
дига бир қатор амалий вазифаларни 
қўймоқда.

Еттинчи йўналиш: инсон ҳу-
қуқлари соҳасидаги вазифалар. 
Ўзбекистон бу борада етакчи мавқе-
ни эгаллаб келмоқда. Ҳозирги кунда 
“Инсон ҳуқуқлари” мутахассислиги 
бў йича ягона Илмий кенгаш фаолият 
юритмоқда. Магистратура босқичи, 
инсон ҳуқуқлари соҳасидаги таълим 

тизимида мутахассислар тайёрлан-
моқда. Давлат дастурида 2030 йил-
гача мўлжалланган Инсон ҳуқуқлари-
ни таъминлаш бўйича узоқ муддатли 
миллий стратегияни тасдиқлашга оид 
норматив-ҳуқуқий ҳужжат лойиҳаси-
ни тайёрлаш вазифаси белгилаб бе-
рилган. Айни вақтда Инсон ҳуқуқла-
ри бўйи ча Ўзбекистон Республикаси 
Миллий маркази ҳамкор вазирлик ва 
ташкилотлар билан ҳамжиҳатликда 
ушбу вазифани бажаришга киришди.

ЮРИДИК ФАНЛАР 
ИСТИҚБОЛИГА НАЗАР

Биринчи хулоса. Бугунги ҳаёти-
мизнинг жўшқин ва шиддатли суръ-
атлари шуни кўрсатмоқдаки, юридик 
фан юридик амалиётдан ортда қол-
моқда. Қонун ижодкорлиги фаолияти-
да юридик фаннинг таъсири ва роли 
етарлича сезилмаяпти. Қонунлар 
ва кодексларнинг концепцияларини 
тайёрлашда олимлар иштироки кам, 
уларнинг илмий ишланмалари деяр-
ли йўқ.

Иккинчи хулоса. Президентимиз-
нинг “Янги Ўзбекистон тараққиёт 
стратегияси” китобида кўрсатилган 
“Ўзбекистон Республикаси қонун-
чилигини ривожлантириш концеп-
цияси” ҳалигача ишлаб чиқилма-
ди. Қонун ижодкорлиги соҳасида 
кодекслаштириш ишлари етарлича 
олиб борилмаяпти. Ахборот кодекси, 
Нодавлат но тижорат ташкилотлари 
тўғрисидаги кодекс, Тадбиркорлик ко-
декси, Соғлиқни сақлаш кодекси, Таъ-
лим кодекси, Адвокатура кодекси ва 
шу каби бошқа бир қатор кодекслар-
ни ишлаб чиқиш, муҳокама этиш ва 

Давлат дастури ва 
ҲУҚУҚШУНОСЛИК ФАНИ

унинг долзарб масалалари

 (Бошланиши 1-бетда)
Аммо ушбу қонуннинг 8, 9, 10-мод-

далари иккинчи қисмларида эса, Па-
лата ва унинг ҳудудий бошқармалари 
талабларини қаноатлантириш тўлиқ 
ёки қисман рад этилган тақдирда, 
давлат божи шу шахслардан талаб-
ларнинг қаноатлантирилиши рад 
этилган миқдорига мутаносиб ра-
вишда ундирилиши белгиланган.

Қонуннинг ушбу нормасидаги “шу 
шахслар” жумласи айрим судьялар 
томонидан “Палата ва унинг ҳудудий 
бошқармалари”, бошқа судьялар то-
монидан эса, “манфаати кўзлаб ари-
за киритилган Палата аъзоси, яъни 
тадбиркорлик субъекти” назарда ту-
тилган деб талқин этилмоқда. 

Айтиш керакки, Олий суд томони-
дан Палатанинг палата аъзолари 
манфаатини кўзлаб судларга кири-
тилган даъво аризалар юза сидан 
давлат божи ундирилишига оид суд 
амалиёти умумлаштирилган. Унга кў-
ра, 2023 йил ва 2024 йилнинг 9 ойида 
Палата томонидан ўз аъзоларининг 
манфаатларини кўзлаб, иқтисодий 
судларга тақдим этилган 59 883 та 
даъво аризасининг 2 967 тасини қа-
ноатлантириш рад этилган ва 36 643 
092 823,3 сўм давлат божи манфаати 
кўзланиб даъво киритилган тадбир-
корлик субъектларидан ундирилган. 
2024 йилнинг 9 ойида 2 та ҳолатда 
жами 35 408 440 сўм давлат божи 
Палата ҳисобидан ундирилган. Шу 
давр мабойнида маъмурий судларга 
тақдим этилган 940 та даъво ариза-
нинг 462 тасини қаноатлантириш рад 
этилган бўлиб, 407 та қарор билан 1 
068 814 000 сўм давлат божи манфаа-
ти кўзланиб даъво киритилган палата 
аъзоларидан ундирилган бўлса, 55 та 
суд қарори билан 188 300 000 сўм Па-
лата ҳисобидан ундирилган.

Юқоридагилардан кўринадики, 
судларда ушбу масала бўйича икки 
хил амалиётнинг шаклланишига қо-
нун нор маларини турлича талқин 
этиш сабаб бўлмоқда.

Фикримизча, бунинг учун амалдаги 
моддий ва процессуал қонун норма-
ларидаги айрим зиддият ва ноаниқ-
ликларни чуқур илмий таҳлил қилиш 
талаб этилади.

Айтиш керакки, “Давлат божи 
тўғрисида”ги қонуннинг 8,9,10-мод-
далари иккинчи қисмларини судлар 
томонидан қўллашда қуйидагиларга 
эътибор қаратиш лозим:

биринчидан, “Давлат божи тўғри-
сида”ги қонуннинг “Судларда давлат 
божини ундиришнинг ўзига хос хусу-
сиятлари” деб номланган 19-модда-
си йигирма учинчи қисмида “Давлат 
божи тўлашдан озод қилинган дав-
лат органлари ҳамда бошқа шахс-
лар томонидан юридик ва жисмоний 
шахс ларнинг манфаатларини кўзлаб 
билдирилган талабларини қаноат-
лантириш рад этилган ёки улар қис-
ман қаноатлантирилган тақдирда, 
давлат божи ариза қайси шахслар-
нинг манфаатларини кўзлаб тақдим 
этилган бўлса, шу шахс лардан даъво 
талабларининг қаноатлантирилиши 

рад этилган қисмига мутаносиб ра-
вишда ундирилади” деб аниқ белги-
ланган. Фақат ушбу бандда Палата 
бундан мустасно эканлиги кўрса-
тилмаган. Бу эса, ўз навбатида, қо-
нуннинг 8,9,10-моддалари иккинчи 
қисмлари Палатага оид 19-моддаси 
йигирма учинчи қисми нормасига зид 
эканлигидан далолат бермоқда; 

иккинчидан, Иқтисодий процес-
суал кодекснинг “Суд харажатлари-
нинг тақсимланиши” деб номланган 
118-моддаси еттинчи қисмига кўра, 

давлат божи тўлашдан озод қилинган 
давлат органлари ҳамда бошқа шах-
слар томонидан юридик шахслар ва 
фуқароларнинг манфаатларини кўз-
лаб тақдим этилган даъво талабла-
рини қаноатлантириш рад этилган 
ёки улар қисман қаноатлантирилган 
тақдирда, давлат божи манфаатлари 
кўзланиб даъво тақдим этилган шахс-
лардан даъво талабларининг қаноат-
лантирилиши рад этилган қисмига 
мутаносиб равишда ундирилади. 
Айни шундай нормалар Фуқаролик 
процессуал кодексининг 138-моддаси 
ва Маъмурий суд ишларини юритиш 
тўғрисидаги кодекснинг 115-моддаси 
бешинчи қисмларида ҳам белгилан-
ган. Демак, бундай ҳолатда процес-
суал мажбурият сифатида давлат 
божини тўлаш Палатага эмас, даъво-
гарга юклатилган;

учинчидан, “Ўзбекистон Респуб-
ликаси Савдо-саноат палатаси тўғри-
сида”ги қонуннинг 35-моддасига 
му вофиқ, Палата ўз аъзоларининг 

мажбуриятлари бўйича жавоб бер-
майди, шунингдек, палата аъзолари 
Палатанинг мажбуриятлари бўйича 
жавоб бермайди;

тўртинчидан, “Давлат божи 
тўғрисида”ги қонуннинг 9-моддаси 
иккинчи қисмида назарда тутилган 
“шахслар”, яъни “кўп квартирали уй-
ларни бошқариш органлари”, “чет эл 
инвестициялари иштирокидаги акция-
дорлик жамиятлари”, “тадбиркорлик 
субъектлари”, “маҳаллий ижро этувчи 
ҳокимият органлари” ўзининг бузил-

ган ёки низолашилаётган ҳуқуқлари-
ни ёхуд қонун билан қўриқланадиган 
манфаатларини ҳимоя қилиш учун 
иқтисодий судга мурожаат қилиш 
ҳуқуқига эга бўлган шахслар ҳисоб-
ланади ва улар судда даъвогар сифа-
тида иштирок этадилар. Шу сабабли 
мазкур шахсларнинг талабларини қа-
ноатлантириш тўлиқ ёки қисман рад 
этилган тақдирда, давлат божи шу 
шахслардан талабларнинг қаноат-
лантирилиши рад этилган миқдорига 
мутаносиб равишда ундирилади;

бешинчидан, қуйидаги давлат 
органлари ва бошқа шахслар қонун-
чиликда назарда тутилган ҳолларда 
суд га давлат божи тўламасдан юри-
дик шахсларнинг, фуқароларнинг, жа-
мият ва давлатнинг ҳуқуқлари ҳамда 
қонун билан қўриқланадиган манфа-
атларини ҳимоя қилиш мақсадида, 
даъво аризаси (ариза) тақдим этиши 
мумкин: 1) Ўзбекистон Республикаси 
Президенти ҳузуридаги Тадбиркор-
лик субъектларининг ҳуқуқлари ва 
қонуний манфаатларини ҳимоя қи-
лиш бўйича вакил — тадбиркорлик 
субъектлари манфаатларини кўзлаб 
бериладиган даъволар, аризалар ва 
шикоятлар юзасидан; 2) Ўзбекистон 
фермер, деҳқон хўжаликлари ва то-
морқа ер эгалари кенгаши, Қорақал-
поғистон Республикаси, вилоятлар ва 
туманлар фермер, деҳқон хўжаликла-
ри ва томорқа ер эгалари кенгашла-
ри — фермер, деҳқон хўжаликлари 
ва томорқа ер эгаларининг манфа-
атларини кўзлаб қилинган даъволар 
юзасидан; 3) прокуратура органлари 
— давлатнинг, юридик ва жисмоний 
шахсларнинг манфаатларини кўзлаб 

қилинган даъволар ҳамда берила-
диган аризалар юзасидан; 4) адлия 
органлари — давлатнинг, юридик ва 
жисмоний шахсларнинг манфаат-
ларини кўзлаб қилинган даъволар 
ҳамда бериладиган аризалар юзаси-
дан.

Аммо юқорида кўрсатилган дав-
лат органлари ва бошқа шахслар 
томонидан судга киритилган даъво 
талабларини қаноатлантириш тўлиқ 
ёки қисман рад этилган тақдирда, 
талабларнинг қаноатлантирилиши 
рад этилган миқдорига мутаносиб 
равишда давлат божи ундирилиши 
қонунда белгиланмаган. Бу судларда 
бир хил процессуал мақомга эга бўл-
ган ишда иштирок этувчи шахслар-
нинг қонун ва суд олдидаги тенглик 
принципига зиддир.

Шу сабабли Олий суд Конституция-
вий судга мурожаат қилиб, “Давлат 
божи тўғрисида”ги қонуннинг 8, 9, 
10-моддалари иккинчи қисмининг 
Савдо-саноат палатасига оид норма-
ларига расмий шарҳ беришни сўра-
ган.

Ўрни келганда шуни қайд этиш ке-
ракки, Конституциявий суд Консти-
туциямизнинг 133-моддаси биринчи 
қисми 5-банди, “Ўзбекистон Респуб-
ликасининг Конституциявий суди тўғ-
рисида”ги Конституциявий қонуннинг 
4-моддаси биринчи қисми 4-бандига 
мувофиқ, Конституция ва қонун нор-
маларига шарҳ бериш ваколатига эга.

Айтиш керакки, 2025 йил 31 январ-
да Конституциявий суд мажлисида 
ушбу масала ҳар томонлама муҳока-
ма қилиниб, қарор қабул қилинди.

Конституциявий суднинг қарорида 
“Давлат божи тўғрисида”ги қонуннинг 
8, 9, 10-моддалари иккинчи қисмида-
ги Палатага оид нормаларга қуйида-
гича шарҳ берилди:

“Ўзбекистон Республикаси Сав-
до-саноат палатаси ва унинг ҳудудий 
бошқармалари – палата аъзолари-
нинг манфаатларини кўзлаб қилин-
ган даъволари (аризалар) бўйича “...
кўрсатилган шахсларнинг талаблари-
ни қаноатлантириш тўлиқ ёки қисман 
рад этилган тақдирда, давлат божи 
шу шахслардан талабларнинг қано-
атлантирилиши рад этилган миқдори-
га мутаносиб равишда ундирилади” 
деган нормани, давлат божи ариза 
қайси шахсларнинг манфаатлари-
ни кўзлаб тақдим этилган бўлса, шу 
шахс лардан даъво талабларнинг қа-
ноатлантирилиши рад этилган қисми-
га мутаносиб равишда ундирилади, 
деб тушуниш лозим”.

Демак, бундан буён Палатадан 
судларга палата аъзолари манфа-
атларини кўзлаб киритган даъво 
аризалари (аризалари)ни қаноат-
лантириш рад этилган ёки қисман 
рад этилган тақдирда, давлат божи 
ундирилмайди.

Конституциявий суд қарори ҳар 
жиҳатдан асослантирилган ҳолда қа-
бул қилингани давлат божига оид қо-
нун нормаларининг бир хилда талқин 
қилиниши ва қўлланилишини таъмин-
лашга хизмат қилади.

Конституциявий 
СУДНИНГ ҚАРОРИ

Шарҳ

давлат божига оид єонун нормаларининг 
бир хилда єўлланилишини таъминлашга 

хизмат єилади

Конституциявий суд Конс-
титуциямизнинг 133-модда-
си биринчи қисми 5-банди, 
“Ўзбекистон Республикаси-
нинг Конституциявий суди 
тўғрисида”ги Конституция-
вий қонуннинг 4-моддаси 
биринчи қисми 4-бандига 
мувофиқ, Конституция ва 
қонун нормаларига шарҳ 
бериш ваколатига эга.

 (Бошланиши 1-бетда)
Бугунги кунда дунёда юза-

га келаётган хавф-хатар ва 
таҳдидлар, ёшлар орасида 
ёт ғоялар тарқалишининг то-
бора кучайиб бораётганлиги 
мамлакатимизда бундай ҳо-
латларнинг ўз вақтида олди-
ни олиш ва уларга барҳам бе-
риш бўйича ҳуқуқни муҳофаза 
қилиш органлари олдига янги 
вазифаларни қўймоқда. 

Шу боис уюшмаган ёшлар 
томонидан содир этилган ғай-
риқонуний қилмишларнинг 
оқибатларига қарши курашиш 
эмас, балки ушбу ҳолатлар-
нинг барвақт олдини олиш ва 
профилактикасини самарали 
таъминлаш давлат сиёсати-
нинг устувор йўналиши ва 
давлат органларининг бирин-
чи даражали вазифасига ай-
ланмоқда.

Президентимизнинг 2024 
йил 5 февралдаги қарори 
билан Ички ишлар органла-
рининг вояга етмаганлар ма-
салалари бўйича инспектор-
психолог лари ва катта 
инс пектор-психологлари ла-
возимлари Миллий гвардия 
тузилмасига ўтказилди. Бу 
ҳам ушбу йўналишда олиб 
борилаётган ишларнинг уз-
вий давомидир. 

Мазкур қарорга мувофиқ, 
Миллий гвардия ташкилий 
тузилмасида Болалар билан 
ишлаш бошқармаси ва унинг 
ҳудудий бўлинмалари, шу 
жумладан, болалар билан 
ишлаш бўйича катта инспек-
тор-психологлар ва инспек-
тор-психологлар лавозимла-
ри ташкил этилди. 

Ушбу бўлинмалар томони-
дан 10 минг 134 та мактабда 
ахлоқий-психологик муҳитни 
яхшилаш, ўқувчилар ўрта-
сида назоратсизликни кел-
тириб чиқарувчи омилларни 
аниқлаш ва бартараф этишга 
қаратилган тизимли ишлар 
амалга оширилмоқда. 

Шу билан бирга, янги таш-
кил этилган лавозимларда 
хизмат қилувчи шахсларга, 
жумладан, болалар билан 
ишлаш бўйича катта инс-
пектор-психологлар ва инс-
пектор-психологларга ички 
ишлар органларининг воя-
га етмаганлар масалалари 
бўйи ча инспектор-психолог-
ларининг қонун ҳужжатлари-
да белгиланган ваколатла-
рини бериш зарурати юзага 
келмоқда.

Таъкидлаш жоизки, Миллий 
гвардиянинг инспектор-психо-
логлари ўтган бир йилда Маъ-
мурий жавобгарлик тўғриси-
даги кодекснинг 47-моддаси 
биринчи қисмида назарда 
тутилган болаларни тарбия-
лаш ва уларга таълим бериш 
борасидаги мажбуриятларни 
бажармаслик билан боғлиқ 44 
минг 450 та ҳуқуқбузарликни 
аниқлаган. Шу асосда ички 
ишлар органларининг профи-
лактика инспекторлари орқа-
ли маъмурий жазо чоралари 
қўлланилиши таъминланиб, 
ота-оналар томонидан фар-
зандларини мактабга юбор-
маслик ҳолатлари бўйича 
қарийб 175 мингта огоҳланти-
риш хати ёзилган.

Бугунги кунда 1 нафар 
инс пектор-психолог, мактаб-
лардаги бола сонидан келиб 
чиқиб, 3 тадан 10 тагача мак-
табда фаолият юритишига 
тўғри келмоқда. 

Соҳада амалга оширилаёт-
ган ислоҳотлар ўз самарасини 
бермоқда. Мисол учун жорий 
йил бошида мактабларда-
ги ўқувчиларнинг дарсларда 
иштирок этиш давомати 50 
фоизни ташкил этган бўлса, 
ҳозирга келиб бу кўрсаткич 95-
99 фоизни ташкил этмоқда.

Бироқ инспектор-психолог-
лар томонидан вояга етмаган 
ҳуқуқбузарнинг ота-онасига 
нисбатан маъмурий жазо чо-
раларини қўллаш учун таянч 
пункти профилактика инспек-
торининг олдига олиб бориб, 
маъмурий жазо чоралари қўл-
ланилиши – инспектор-психо-

логларнинг иш самарадорли-
гига салбий таъсир кўрсатиб, 
ортиқча вақт сарфлашига ҳам 
сабаб бўлмоқда.

Шу нуқтаи назардан, Мил-
лий гвардия томонидан 
тегиш ли қонун лойиҳаси 
ишлаб чиқилди. Бундан кўз-
ланган мақсад — умумий ўрта 
таълим муассасаларида хиз-
мат қилувчи вояга етмаганлар 
масалалари бўйича инспек-
тор-психологлар фаолиятида 
қонунийликни таъминлаш, 
шу нингдек, мактабларда пси-
хологик муҳитни яхшилаш, 
вояга етмаганлар орасида 
қонунбузилишларга нисбатан 
муросасиз муносабатда бў-
лиш ҳиссини шакллантириш, 
муаммоли ўқувчилар билан 
уларнинг яшаш жойларида 
ота-оналари иштирокида ман-
зилли ишлаш вазифаларини 
самарали амалга оширишга 
зарур шарт-шароит яратиш-
дан иборатдир.

Олий Мажлис Сенати-
нинг учинчи ялпи мажлиси-
да “Воя га етмаганлар ўр-
тасида ҳуқуқбузарликлар 
профилактикаси тизими 
та   комиллаштирилиши му-
носабати билан Ўзбекистон 
Респуб ликасининг Маъмурий 
жавобгарлик тўғрисидаги ко-
дексига ўзгартиш лар кири-
тиш ҳақида”ги қо  нун сенатор-
лар томонидан маъқулланди. 

Янги қонунга кўра, Маъму-
рий жавобгарлик тўғрисидаги 
кодекснинг 248 ва 2481-мод-
даларига Миллий гвардия ор-
ганларига, жумладан, Миллий 
гвардиянинг вояга етмаганлар 
масалалари бўйича инспек-
тор-психологлари ва катта 
инс пектор-психологларига:

• Маъмурий жавобгар-
лик тўғрисидаги кодекснинг 
47-моддаси биринчи қисми-
да (болаларни тарбиялаш ва 
уларга таълим бериш бораси-
даги мажбуриятларни бажар-
маслик);

• 561-моддасида (жамоат 
жойларида тамаки маҳсуло-
тини истеъмол қилиш);

• 187-моддасининг биринчи 
қисмида (жамоат жойларида 
алкоголь маҳсулотини истеъ-
мол қилиш);

• 188-моддасида (вояга ет-
маган шахсни ғайриижтимо-
ий хатти-ҳаракатларга жалб 
қилиш) назарда тутилган 
маъ мурий ҳуқуқбузарликлар 
тўғрисидаги ишларни кўриб 
чиқиш ҳамда маъмурий жазо 
чораларини қўллашга доир 
ваколатлар берилмоқда.

Мазкур ваколатларни ички 
ишлар органларининг вояга 
етмаганлар масалалари бў-
йи ча инспектор-психологлари 
ваколатидан чиқариб ташлаш 
назарда тутилмоқда.

Қонун Олий Мажлис Се-
натининг Мудофаа ва хавф-
сизлик масалалари қўмитаси 
ҳузуридаги ишчи гуруҳ аъзо-
лари, мутахассис ва эксперт-
лар томонидан бир неча ма-
ротаба атрофлича муҳокама 
қилинди. Шу жараёнда унинг 
Конституция ва қонунчилик 
техникаси талабларига муво-
фиқлиги тўғрисидаги хулоса-
га келинди. 

Буюк маърифатпарвар бо-
бомиз Абдулла Авлоний таъ-
бири билан айтганда, “Тарбия 
биз учун ё ҳаёт – ё мамот, 
ё нажот – ё ҳалокат, ё сао-
дат – ё фалокат масаласи-
дир”. Ушбу пурҳикмат сўзлар 
давлат барқарорлиги учун 
ёшларга тўғри тарбия бериш 
ва уларнинг ахлоқий ва ижти-
моий хулқ-атворини шакллан-
тириш қанчалик муҳимлигини 
кўрсатиб бермоқда.

Мухтасар айтганда, ушбу 
қонуннинг қабул қилиниши 
Миллий гвардия органлари-
нинг вояга етмаганлар ўрта-
сида ҳуқуқбузарликлар про-
филактикасига, шунинг дек, 
болаларнинг ҳуқуқлари, эр-
кинликлари ҳамда қонуний 
манфаатларини ҳимоя қи-
лишга доир фаолияти сама-
радорлигини оширишга хиз-
мат қилади.

ЁШ АВЛОД ТАРБИЯСИ
биз учун ё ҳаёт,

ё мамот масаласидир

Моҳият

Муносабат

СУД ТИЗИМИДА ЯНГИ ИНСТИТУТ
 (Бошланиши 1-бетда)
Ўзбекистон Президен-

тининг 2024 йил 10 июнда 
имзоланган “Тезкор қиди-
рув ҳамда тергов фаолия-
тида шахснинг ҳуқуқ ва 
эркинлик ларини ишончли 
ҳимоя қилиш кафолатла-
рини янада кучайтириш 
чора-тадбирлари тўғри-
сида”ги Фармони суд-ҳуқуқ 
тизимидаги самарадор ис-
лоҳотларнинг изчил давоми 
бўлди.

Фармон билан суд-ҳуқуқ 
тизимида замонавий та лаб-
лар ва халқаро стандартлар 
асосида ишни судга қадар 
юритиш босқичида тергов 
судья си лавозими жорий 
этилиши белгиланди.

Тергов судьяси – Ўзбекис-
тон суд тизими учун янги 
инс титут бўлиб, унинг ол-
дига жуда муҳим мақсад ва 
вазифалар қўйилди. Бу ла-
возим жиноят ишлари бўйи-
ча туман, шаҳар судларида 
жорий этилди. 

Ривожланган давлатлар 
юрисдикциясида турли кўри-
нишларда муваффақиятли 
қўлланиб келинаётган маз-
кур амалиётлар миллий қо-
нунчилигимизга, қолаверса, 
миллий менталитетимизга 
уйғун тарзда ишлаб чиқилди. 

Шу ўринда яқинда “Ўзбе-
кистон Республикасининг 
айрим қонун ҳужжатла-
рига шахснинг ҳуқуқ ва 
эркин лик ларини ишончли 
ҳимоя қилиш кафолатла-
рини янада кучайтиришга 
қаратилган ўзгартиш ва қў-
шимчалар киритиш тўғри-
сида”ги қонун қабул қилин-
ганини алоҳида таъкидлаш 
жоиз. Мазкур қонун билан 
бир қатор қонун ҳужжатла-

рига ўзгартиш ва қўшимча-
лар киритилди.

Жумладан, Жиноят-про-
цессуал кодекси “Тергов 
судьясининг ваколатлари” 
номли 311-модда билан тўл-
дирилди. Унга кўра, тергов 
судьяси якка ўзи иш юрита-
ди. Судга қадар иш юритиш 
босқичида шахснинг ҳуқуқла-
ри, эркинликлари ва қонуний 
манфаатларига риоя этили-
ши устидан суд назоратини 
амалга оширади.

Тергов судьяси ўз вакола-
тидан келиб чиқиб, қамоққа 
олиш ёки уй қамоғи тарзида-
ги эҳтиёт чорасини қўллаш, 
қамоқда сақлаш ёки уй қа-
моғи муддатини узайтириш, 
ушлаб туриш муддатини 
қирқ саккиз соатгача узайти-
риш тўғрисидаги илтимосно-
маларни кўриб чиқади. 

Шунингдек, паспортнинг 
(ҳаракатланиш ҳужжати-
нинг) амал қилишини тўх-
татиб туриш, айбланувчини 
лавозимидан четлаштириш, 
шахсни тиббий муассаса-
га жойлаштириш, шу каби 
айбланувчининг тиббий 
муассасада бўлиш мудда-
тини узайтириш, мурдани 
эксгумация қилиш, поч та-
телеграф жўнатмаларини 

хатлаш ҳамда прокурорнинг 
гувоҳ ва жабрланувчининг 
(фуқаровий даъвогарнинг) 
кўр сатувларини олдиндан 
мустаҳкамлаш тўғрисидаги 
илтимосномаларини кўриб 
чиқиш, тинтув ўтказиш, теле-
фон ва бошқа телекоммуни-
кация қурилмалари орқали 
олиб бориладиган сўзлашув-
ларни эшитиб туриш, улар 
орқали узатиладиган ахбо-
ротни олиш, мол-мулкни хат-
лаш тўғрисидаги илтимос-
номаларни кўриб чиқиш ҳам 
тергов судьялари томонидан 
амалга оширилади.

Тергов судьяси ўз фао-
лиятини мустақил амалга 
оширади ва у фақат қонунга 
бўйсунади. Тергов судьясига 
одил судловни амалга оши-
риш билан боғлиқ бўлмаган 
ҳар қандай вазифалар юкла-
тилишига йўл қўйилмайди.

Фуқароларнинг ҳуқуқ ва эр-

кинликларини, уларнинг қо-
нуний манфаатларини ҳимоя 
қилиш, қонун устуворлигига 
эришиш, адолатни таъмин-
лашда мутлақо янги тер-
гов судьяси институтининг 
жорий қилингани суд-ҳуқуқ 
ислоҳотида янги даврни 
бош лаб берди. Дарҳақиқат, 
тергов судья си институти суд 
тизимида қисқа вақт ичида ўз 
ўрнига эга бўлиши дастлабки 
кунларданоқ кўзга ташлана 
бошлади. 

Мазкур янги институт су-
риштирув ва тергов фао-
лиятида шахснинг ҳуқуқ ва 
эркинликларини суд орқали 
ишончли ҳимоя қилишга ва 
аҳолининг судларга бўлган 
ишончини янада мустаҳкам-
лашга хизмат қилади. Мус-
тақил ва холис институт 
сифатида давлат ва жами-
ят ҳаётида мустаҳкам ўрин 
эгаллайди. 

ТЕРГОВ СУДЬЯСИ 
ЎЗ ВАКОЛАТИДАН 
КЕЛИБ ЧИҚИБ, ҚА-
МОҚҚА ОЛИШ ЁКИ 
УЙ ҚАМОҒИ ТАРЗИ-
ДАГИ ЭҲТИЁТ ЧО-
РАСИНИ ҚЎЛЛАШ, 
ҚАМОҚДА САҚЛАШ 
ЁКИ УЙ ҚАМОҒИ 
МУДДАТИНИ УЗАЙ-
ТИРИШ, УШЛАБ ТУ-
РИШ МУДДАТИНИ 
ҚИРҚ САККИЗ СОАТ-
ГАЧА УЗАЙТИРИШ 
ТЎҒРИСИДАГИ ИЛ-
ТИМОСНОМАЛАРНИ 
КЎРИБ ЧИҚАДИ.

ИККИТА ªАСР ЭВАЗИГА 
АЙРИБОШЛАНГАН ОЛИМ

Интернет материаллари асосида 
Бобомурод РАЙИМОВ тайёрлади.

Бу нохуш хабарни эшитган Б.Бурҳо-
нов дарҳол дераза олдига бориб, ҳар 
доим автомашинасини қўядиган жойга 
қаради. Ҳақиқатан ҳам, автомашинаси 
ўрнида йўқ эди...

У шоша-пиша ички ишлар ходими 
айтган манзилга етиб боргач, авто-
машинасининг буткул яроқсиз ҳолат-
да эканига кўзи тушиб, ўзини йўқотиб 
қўйди: кимдир автомашинага ўт қўйиб, 
ёқиб юборганди... 

Б.Бурҳоновнинг мулкига тажовуз қи-
линган ўша 2023 йилнинг 18 ноябри-
дан — 19 ноябрига ўтар кечаси Томди 
туманига туташ Зарафшон шаҳрининг 
11-кичик туманида ҳам ўғирлик жино-
яти содир этилганди. Шу боис изқу-
варлар олдида бу жиноий қилмиш лар 
бир-бири билан боғлиқ эмасмикин, де-
ган савол кўндаланг турарди.

Шу ўринда иккинчи жиноятга тўхта-
ладиган бўлсак, аввало шуни айтиш 
керакки, Ш.Омонмуродов енгил конс-
трукция асосида савдо дўкони қуриб, 
ишга туширган, якка тартибдаги тад-
биркор сифатида рўйхатдан ўтиб, фа-
олият кўрсатаётганди. Ўғирлик юз бе-
ришидан олдин Ш.Омонмуродов дам 
олиш куни бўлгани боис одатдагидан 
эртароқ, соат ўн саккиз-у ўттизларда 
савдо дўконини ёпганди. Дўкон ташқа-
рисидаги яхна ичимликлар сақлана-
диган тўртта музлаткични ҳам махсус 
қулф орқали беркитиб қўйганди.

Аммо ярим тунда таниши С.Абду-
раҳмонов қўнғироқ қилиб, нохуш ха-
барни айтди. Дўкон ташқарисидаги 
яхна ичимликлар солинадиган музлат-
кич эшиклари очиқ, ичидаги ширинлик 
ва ичимликларни кимдир ўғирлаб кет-
ганмиш...

Ҳақиқатан ҳам, аллакимлар томони-
дан музлаткичлардаги каби ичимлик 
ва ширинликлар талон-торож қилин-
ган ва бунинг оқибатида дўкон эгаси-
га 3 миллион 622 минг сўм миқдорида 
моддий зарар етказилган эди. 

Айтиш керакки, бу жиноий қилмиш-
лар ким томонидан содир этилганини 
фош этишда дўконда ўрнатилган ку-
затув камераси иш берди. Аниқроғи, 
кузатув камерасида муҳрланган тас-

вирлар кўздан кечирилганда, бу қил-
мишга воя га етмаган ёшлар қўл ургани 
маълум бўлди. Шундан сўнг Зараф-
шон шаҳридаги иккита мактабнинг 9 ва 
10-синфида ўқиётган уч нафар ўқувчи-
си ички ишлар идорасига чақиртирил-
ди.

Жиноятлар тафсилоти қуйидагича: 
бу қилмишлар юз беришидан олти кун 

бурун кечки пайт Шокир дўсти Зуҳ-
риддиннинг уйига келади. Чунки она-
си тунги сменага ишга кетгани учун 
Зуҳриддин уйда ёлғиз қолган эди. 
Соат йигирма учларда улар шаҳарга 
айланишга чиқишганда, кўп қаватли 
уйлардан бирининг орқа томонида оқ 
рангли, “Нексия-3” русумли автома-
шина ойналари очиқ ҳолда турганига 
кўзлари тушади. Бунинг устига авто-
машинанинг калити ҳам ўзида қолди-
рилганди.

Буни кўриб, улар ўзларича кейин-
чалик эгасига сездирмасдан автома-
шинани ўғирлаб, шаҳар бўйлаб сайр 
қилишни режалаштиришади. Шу мақ-
садда Зуҳриддин атрофни кузатиб 
туради, Шокир эса, автомашинанинг 
калитини олиб қўяди...

Орадан кўп ўтмай Шокир ғаразли 
режани амалга ошириш мақсадида 
яна бир таниши Жаҳонгир Қаршибоев-
га қўнғироқ қилади. 

Улар учрашишгач, Шокир унга бир 
ҳафта олдин Зуҳриддин билан ўғир-
лашган “Нексия-3” русумли автома-
шинанинг калитини кўрсатади. Буни 
қарангки, автомашинада шаҳар бўй-
лаб сайр қилиш Жаҳонгирга ҳам ёқиб 
тушади. Бундан ташқари Жаҳонгир 
онасига тегишли “Нексия” русумли ав-

томашинани ҳайдаб чиқишини, агар 
биров кўриб қолса, қочиб қолишга қўл 
келишини айтади. 

Уларга Зуҳриддин ҳам қўшилади.
Воқеанинг давоми шундай кечади: 

Жаҳонгир бироз нарироқда автомаши-
нада ўтиради, Зуҳриддин эса, атроф-
ни кузатиб туради. Ш.Аннақулов 
ўғир ланган калит билан автомашина 
моторини ўт олдириб, уни шаҳарнинг 
19-кичик тумани томонга ҳайдаб кела-
ди. Шундан сўнг Жаҳонгир онасига те-
гишли автомашинани уйи олдига олиб 
бориб қўяди-да, ўғирланган автомаши-
надаги шерикларига қўшилади.

Улар ҳеч ким сезмасин, деган ўйда 
автомашинанинг давлат рақамини 
латта билан бекитиб қўйишади. Сўнг-

ра юқорида тафсилоти баён қилин-
ган Ш.Омонмуродовга тегишли савдо 
дўконига бориб, ўғирлик жиноятини 
содир қилишади. 

Улар ўғирланган ичимлик ва ши-
ринликларни автомашина юкхонасига 
жойлаб, яна йўлга тушишади. Бу гал 
автомашинани бошқараётган Шокир 
тезликни кескин оширади. Улар темир 
йўл кесишмасидан ўтаётган пайтда 
кутилмаганда автомашинанинг ғилди-
раги ёрилиб кетади. Натижада автома-
шинани йўл четида тўхтатишга мажбур 
бўлишади. Кейин эса, уни қайта ўт ол-
диришнинг имкони бўлмайди.

Шундан сўнг Жаҳонгир иккита сум-
кага юкхонадаги барча ўғирланган нар-
саларни жойлайди ва автомошинанинг 
орқа ҳамда олдидаги ойналарини тош 
билан уриб синдиради.

— Бармоқ изини ҳам қолдирмасли-
гимиз керак, — дейди Шокир. — Шу-
нинг учун машинани ёқиб юбормасак, 
бўлмайди...

Шундай дея унинг ўзи қоғозларни 
тутантириқ қилиб, автомашинанинг 
олд ўриндиғига ўт қўяди. Бирпасда ав-
томашина салонини олов қоплаб ола-
ди.

Бу мудҳиш жиноий қилмиш оқиба-
тида автомашинанинг давлат рақами, 

автотранспорт воситасини қайд этиш 
гувоҳномаси, Б.Бурҳоновнинг ҳайдов-
чилик гувоҳномаси нобуд бўлади. Воя-
га етмаган жиноятчилар эса, воқеа 
жойидан қочиб, яширинишади. Ўғир-
ланган нарсаларни Ж.Қаршибоев уйи-
га олиб кетади.

Ҳаётда ҳар қандай жиноий қил-
миш, ким томонидан содир этилиши-
дан қатъий назар, жазосиз қолмайди. 
Судда вояга етмаган судланувчилар 
Ш.Аннақулов, З.Сафаров ва Ж.Қар-
шибоевлар томонидан содир этилган 
жиноят, унинг келиб чиқиш сабаблари, 
жиноят содир этилишига яратилган 
шароитлар судланувчиларнинг оила 
аъзолари, улар таҳсил олаётган мак-
таб маъмурияти иштирокида батаф-
сил муҳокама қилинди.

Суд жараёнида судланувчиларнинг 
ота-оналари томонидан Б.Бурҳонов ва 
Ш.Омонмуродовга етказилган моддий 
зарар тўлиқ қопланди. Шу боис жабр-
ланувчилар судланувчиларга нисба-
тан даъвоси йўқ эканини билдиришди.

Суд судланувчиларга нисбатан жазо 
тайинлашда Олий суд Пленумининг 
2000 йил 15 сентябрдаги “Вояга ет-
маганларнинг жиноятлари ҳақидаги 
ишлар бўйича суд амалиёти тўғриси-
да”ги қарори раҳбарий тушунтириш-
ларига таянди. Суд судланувчиларга 
айбланган моддалар бўйича — алоҳи-
да-алоҳида, Жиноят кодексининг 59, 
61-моддалари тартибида тайинлаган 
жазоларни қисман қўшиш йўли билан 
узил-кесил ўташ учун тегишли муддат-
га озодликдан маҳрум қилиш жазоси-
ни тайинлади. Жиноят кодексининг 
72-моддасини татбиқ қилиб, шартли 
ҳукм қўллади ва бир йил олти ой синов 
муддати белгилади.

Юқорида баён этилган воқеа ҳар 
бир кишини ўйга толдиради. Хўш, бу 
жиноий қилмишлар нега содир этил-
ди? Бунинг сабаблари нима? Нега 
ҳа  ли вояга етмаган ўсмирлар бундай 
муд ҳиш қилмишга қўл уришди?

Аввало ўсмирларнинг жиноий қил-
мишига қўл уришига уларнинг тар-
биясидаги бўшлиқ, ота-оналарнинг 
эътиборсизлиги ва лоқайдлиги сабаб 
бўлганини алоҳида қайд этиш керак. 
Чунки фарзанд тарбиясида йўл қўйил-
ган хато, масъулиятсизлик ҳеч қачон 
изсиз кетмайди, аксинча, кутилмаган 
фожиа ларга сабаб бўлади.

Буни ҳеч қачон унутмаслик керак.
Дилобар ЭРГАШЕВА,

жиноят ишлари бўйича 
Томди тумани суди раиси

Ярим тунда єўл телефонининг кутилмаганда жиринглаши Бахти-
ёр Бурµоновни (исм-шарифлар ўзгартирилган) уйєудан уйјотиб 

юборди. Ички ишлар ходими єўнјироє єилган экан. У Б.Бурµоновга 
тегишли автомашинанинг давлат раєамини айтиб, “Сизникими?” деб 
сўради ва тасдиє жавобини эшитгач, “Машинангиз туманнинг Шарє 
массиви томонидаги темир йўлнинг ўнг томонида турибди, тез етиб 
келинг”, деди.

Жиноятга жазо муқаррар

Кузатув 
КАМЕРАСИ

жиноятни фош этдиС
УД

 О
Ч

Е
Р

КИ

Масалан, дунёга машҳур 
психоаналитик, доктор Зиг-
мунд Фрейдни кўпчилик 
яхши танийди, унинг чуқур 
таҳлилий руҳдаги асарлари-
ни ҳайратга тушиб, мутолаа 
қилмаган ижодкорлар кам то-
пилади.

З.Фрейд ўзининг юксак та-
факкури билан психоанали-
ка соҳасида кескин бурилиш 
ясаган бўлишига қарамай 
унинг шахсий ҳаёти сокин 
кечмаган.

Маълумки, иккинчи жаҳон 
уруши бошланган пайтда 
доктор Фрейд анча қариб, 
кучдан қолган эди. Энг ёмо-
ни, айни ўша оғир кунларда у 
нацистларнинг қаҳру ғазаби-
га йўлиқади. Унинг ҳаётида 
ўта таҳликали ва изтиробли 
кунлар бошланади.

Ҳадемай доктор Фрейд 
хавотир ичида кутган фожиа-
ли воқеалар шиддат билан 
бош ланади. Нацистлар унинг 
тўрт нафар синглисини конц-
лагерга ташлашади, китоб-
ларини катта майдонда ом-
мавий тарзда ёқишади, уйи, 
кутубхонасини вайрон қилиб 
ташлашади. Орадан кўп 
ўтмай унинг тўрт синг лиси 
концлагердаги қийноқларга 
дош беролмай ҳаётдан кўз 
юмади. Нацистлар доктор 
Фрейднинг ўзини Авст рияда 
тутқунликда ушлаб туришар, 
тез орада уни ҳам концлагер-
га жўнатиш лари аниқ эди. 

Доктор Фрейд бошига 
ёғилган бу кулфатлардан 
буткул умидсизлик ва туш-
кунликка тушиб қолади, 
ўкинчу алам билан ғаддор 
тақдирнинг ўйин ларига тан 
беришдан бош қа иложи қол-
майди.

Унинг ёши бир жойга бо-
риб қолган, умр шоми тобо-
ра яқинлашиб келаётганди. 
Бунинг устига, у бошига туш-
ган кўргуликлар таъсирида 
оғир хасталикка ҳам чали-
ниб қолганди. Аммо бу кул-
фатлардан халос бўлишнинг 
йўли кўринмас, нацистлар 
ҳаммаёқда ўзларининг темир 
тартиб-қоидаларини ўрна-
тишганди. Шунинг учун док-
тор Фрейднинг тақдирга тан 
бериш ва нацистлар ўзини 
ҳам концлагерга жўнатишла-
рини кутишдан бошқа иложи 
қолмаганди.

Ҳа, вазият жуда оғир, би-
рон бир жойда ялт этган ёруғ-
лик кўзга ташланмасди.

Аммо бунга қарамай кутил-
маганда шундай мўъжиза рўй 
берадики, доктор Фрейднинг 
ўзи ҳам азбаройи ҳайрату 
ҳая жонга тушганидан умрида 
биринчи марта ўзини унутган 
кўйи тўлиқиб йиғлайди...

Хўш, уни му қаррар ҳало-
кат чоҳидан халос этадиган 
қандай мўъжиза рўй берди?

Гап шундаки, Францияда 
яшайдиган император Напо-
леон Бонапартнинг эвараси 
Мария Бонапарт кулфат до-
мида қолган кекса олимга бе-
миннат ёрдам қўлини чўзади. 

Маълумки, ўша оғир пал-
лада нацистлар чангалидан 
кимнидир, айниқса, док-
тор Фрейд сингари машҳур 
шахсни озод этишни ҳатто 

тасаввурга ҳам сиғдириб 
бўлмасди. Буни Мария Бона-
партнинг ўзи ҳам яхши билар-
ди. Шунинг учун у нацистлар-
нинг раҳнамоларидан бири 
Геббельсга кексайиб қолган 
олимни сотиб олиш таклифи 
билан мурожаат қилади.

Ўз навбатида, Геббельс 
унинг таклифини эшитиб, 
очиқ-ошкор кулади, жуда қа-
риб қолган, бунинг устига, 
оғир хасталикка чалинган бу 
чол сотиб олишга арзирми-
кин, дейди.

Аммо у Мария Бонапарт-
нинг аҳдида қатъий турга-
нини кўргач, кутилмаганда 
фикрини ўзгартиради ва ақлу 
тасаввурга сиғдириш мушкул 
бўлган нарх: доктор Фрейдни 
фақат Мария Бонапартнинг 
иккита ҳашаматли қасри эва-
зига озод қилишини айтади.

Албатта, бу ўта оғир шарт, 
унга унча-мунча одам кўниши 
қийин эди.

Буни айёр Геббельс яхши 
билар ва у ич-ичидан Мария 
Бонапарт фикрини ўзгарти-
ришини кутарди.

Бироқ Мария Бонапарт 
унинг таклифини эшитгач, 
бир дам бўлса-да, иккилан-
майди ва дадил туриб шун-
дай жавоб қайтаради: “Бор-
йўғи иккита қаср экан-ку, мен 
муаллим учун бор-йўғимни 
беришга ҳам тайёрман”.

Албатта, нацистлар унинг 
бу сўзларини эшитиб, тағин 
кулишади, ҳатто қариб-чу-
риб, тўридан гўри яқин қол-
ган чолни иккита бебаҳо 
қасрига алмаштиргани учун 
баттар масхара қилишади. 
Аммо Мария Бонапарт қаро-
рини ўзгартирмайди, доктор 
Фрейдни озод қилиш эвазига 
иккита ҳашаматли қасрини 
Геббельсга беради. Шун-
дан сўнг нацистлар олимни 
тутқунликдан озод қилиб, 
Францияга боришига рухсат 
беришади.

Бу ҳали ҳаммаси эмас. 
Мария Бонапарт Франция-
да устози доктор Фрейдни 
алоҳида тантана билан кутиб 
олади. Унинг оёғи остига им-
ператор Наполеон Бонапарт-
дан ёдгор қолган чўғдек яш-
наб турган қип-қизил гиламни 
поёндоз сифатида тўшайди...

Доктор Фрейд ана шу ги-
ламга қадам қўяркан, ўзини 
тутиб туролмайди, кўзлари-
дан ўз-ўзидан ёш қуйилиб ке-
лади ва у умрида илк марта 
тўлиқиб йиғлайди...

Мария Бонапарт доктор 
Фрейдни ўзига устоз деб би-
лар, ўз вақтида унинг макта-
бида таҳсил олган ва асарла-
рини француз тилига ўгирган 
эди.

Буёғини сўрасангиз, ғад-
дор Геббельсга икки ҳаша-
матли қасрда яшаш буюр-
мади, у орадан кўп ўтмай 
аҳволи танг бўлгач, оиласи 
билан ўз жонига қасд қила-
ди. Ёвузлик шу билан барҳам 
топ ди.

Мария Бонапартнинг жа-
соратини эса, бугунги кун-
да ҳам дунё аҳли эзгулик 
тимсоли сифатида алоҳида 
ҳурмат-эҳтиром билан тилга 
олади.

Қизиқарли фактлар
  (Бошланиши 1-бетда)
Масала моҳиятини билиш 

учун дастлаб манфаатдор 
шахс С.Усмонованинг даъво 
талаб ларига эътибор қаратсак, 
у ўзига нисбатан меҳнат шарт-
номаси ноқонуний бекор қи-
линган деб ҳисоблайди. Судда 
берган кўрсатмасига қараган-
да, иш берувчи уни ходимлар 
ўртасидаги муносабат ва ички 
муҳитни бузишда айблаган. Шу 
сабабли иш фаолияти юзаси-
дан текшириш ўтказган. Шун-
дан сўнг С.Усмонова ишдан 
бўшатиш ҳақидаги аризасини 
2024 йил 19 сентябрь куни 
ходимлар бўлими бошлиғи 
З.Хўжаеванинг босими остида 
ёзиб, уни катта тиббиёт ходи-
ми Ж.Раҳимовга топширган.

Аммо ариза ёзгач, орадан ўн 
кунча ўтиб, С.Усмонова ишдан 
бўшаш фикридан қайтади. Шу 
боис 2024 йилнинг 30 сентябрь 
куни туман тиббиёт бирлашма-
си ходимлар бўлимига ишдан 
бўшатиш ҳақидаги аризасини 
оқибатсиз қолдиришни сўраб, 
ариза билан мурожаат қилади.

Бироқ ходимлар бўлими 
бош лиғи З.Хўжаева унинг ари-
засини қабул қилмайди. Шун-
дан сўнг у биринчи аризасини 
оқибатсиз қолдириш ҳақидаги 
аризасини кетма-кет икки мар-
та иш берувчига почта орқали 
юборади. Бироқ бу ёзма му-
рожаатлари ҳам изсиз кетади, 
жавоб хати келмайди.

Судга тақдим этилган ҳуж-
жатлардан маълум бўлдики, 
туман тиббиёт бирлашмаси 
бош шифокорининг 2023 йил 
28 август даги “3175-9-128-ТВ” 
сонли буйруғи билан болалар 
реанимацияси бўлими навбат-
чи ҳамшираси С.Усмонова 
ўриндошлик асосида болалар 
реанимацияси бўлимида на-
вбатчилиги сақланган ҳолда 
Янгиобод оилавий шифокор-

лик пунктига катта ҳамшира 
лавозимига ўтказилган. Туман 
тиббиёт бирлашмаси бош ши-
фокорининг “4187-9-128-ТВ” 
сонли буйруғи билан С.Усмо-
нова билан тузилган меҳнат 
шартномаси 2024 йил 19 сен-
тябрда тарафларнинг келишу-
вига кўра, бекор қилинган.

Ушбу буйруққа Меҳнат ко-
дексининг 157, 171, 172, 234, 
254-моддалари, С.Усмонова-
нинг аризаси, тарафлар ўрта-
сида меҳнат шартномасини 
бекор қилиш ҳақида тузилган 
қўшимча келишув асос сифа-
тида кўрсатилган.

Амалдаги Меҳнат кодекси-
нинг 157-моддасида меҳнат 
шартномасини тарафларнинг 
келишувига кўра, бекор қилиш 
меҳнат шартномасига доир қў-
шимча келишув билан ёзма 
шакл да расмийлаштирилади, 
деб белгиланган. Ушбу қўшим-
ча келишувда меҳнат шартно-
маси бекор қилинадиган сана, 
қўшимча келишув тузилган 
сана ва тарафларнинг рекви-
зитлари кўрсатилиши шарт. Су-
дга жавобгар томонидан 2024 
йилнинг 24 сентябрда тузилган 
3715-9-128-ТВ сонли меҳнат 
шартномасини бекор қилиш 

тўғрисидаги келишув тақдим 
этилган, бироқ у С.Усмонова 
томонидан имзоланмаган.

Биз бунга бежизга тўхталма-
япмиз. Чунки Олий суд Плену-
мининг 2023 йил 20 ноябрдаги 
“Судлар томонидан меҳнат 
шартномасини бекор қилиш-
ни тартибга солувчи қонун-
чиликни қўллаш амалиёти 
тўғрисида”ги 26-сонли қарори 
21-бандида меҳнат шартнома-
сини бекор қилишга ходим шу 
ташкилотдаги ишни ҳақиқатан 
ҳам, ташлаб кетиш истагини 
билдирган ёзма аризасига би-
ноан йўл қўйилади. Судлар 
даъвогарнинг меҳнат шартно-
масини бекор қилиш ҳа қидаги 
аризани иш берувчининг қи-
стови натижасида берганлиги 
тўғрисидаги важларини синч-
ковлик билан текширишлари 
керак. Ходимни ариза ёзишга 
нафақат мажбурлаш, босим 
ёки тазйиқ ўтказиш, балки хо-
димда меҳнат муносабатла-
рини тугатиш истаги бўлмай 
туриб, иш берувчи томонидан 
уни ариза ёзишга фаол ра-
вишда ундаш ҳаракатлари ҳам 
қистов сифатида баҳоланади.

Судда жавобгар вакиллари 
С.Усмонованинг даъвосини қа-

ноатлантиришдан рад этишни 
сўрашди. Аммо суд уларнинг 
важлари билан келишиб бўл-
майди, деган хулосага келди.

Негаки, даъвогар С.Усмоно-
ва судга тақдим қилган ариза-
сида ўзига нисбатан мунтазам 
равишда ўтказилган руҳий 
тазйиқ, камситиш лардан ҳис-
сиётга берилиб, ишдан бўшаш 
тўғрисида ариза ёзишга маж-
бур бўлгани, орадан бир неча 
кун ўтгач, ана шу аризасини 
оқибатсиз қолдириб, иш фао-
лиятини давом эттиришга рух-
сат беришни сўраб мурожаат 
қилгани, аммо у натижасиз қол-
ганлигини маълум қилган.

Ҳақиқатан ҳам, С.Усмоно-
ванинг аризаси почта орқали 
2024 йилнинг 30 сентябрида 
иш берувчига юборилган. Поч-
та хабарномасида унинг муро-
жаатини тиббиёт бирлашмаси 
мурожаатлар билан ишлаш бў-
лими мутахассиси Ш.Ҳасанбо-
ев қабул қилиб олгани ҳақида 
имзо мавжуд.

Судда гувоҳ сифатида сўрал-
ган Ш.Ҳасанбоев почта хабарно-
масидаги имзо ўзиники эканли-
гини тан олди. Бироқ конвертни 
почта ходимидан қабул қилиб 
олгач, соғлиғидаги муаммолар 
борлиги сабабли уни йўқотиб 
қўйган эмиш. Қизиқ томони шун-
даки, тиббиёт бирлашмасининг 
2024 йил 13 декабрдаги хатида 
С.Усмонованинг қайта иш жой-
ида қолдириш ҳақидаги ариза-
си тиббиёт бирлашмаси хатлар 
бўлимига келиб тушмагани маъ-
лум қилинган. 

Юқорида қайд этилган-
лардан кўриниб турибдики, 
тиб биёт бирлашмаси бош 
шифо корининг катта ҳамшира 
С.Усмонова билан тузилган 
меҳнат шартномасини бекор 
қилиш ҳақидаги “4187-9-128-
ТВ” сонли буйруғини қонуний 
деб бўлмайди.

С.Усмонова эгаллаб турган 
лавозимидан озод қилиш ҳақи-
даги аризани иш берувчининг 
қистови билан ёзган. 

Шу сабабли суд даъвогар 
соғлиқни сақлаш ходимлари 
касаба уюшмаси Сирдарё ви-
лоят кенгашининг даъво ари-
засини қаноатлантириш тўғри-
сида ҳал қилув қарори қабул 
қилди. Туман тиббиёт бирлаш-
маси бош шифокорининг 2024 
йил 25 октябрдаги “4187-9-128-
ТВ” сонли буйруғи ғайриқону-
ний деб топилиб, бекор қилин-
ди. С.Усмонова туман тиббиёт 
бирлашмаси Янгиобод оила-
вий шифокорлик пунктига кат-
та ҳамшира лавозимига ишга 
тикланди.

Яна шуни таъкидлаш жо-
изки, Меҳнат кодексининг 
257-моддасига кўра, даъвогар 
манфаатига ишламаган 60 кун 
учун 4 миллион 463 минг 643 
сўм иш ҳақи ундирилди. Суд 
қонун талабидан келиб чиқиб, 
ҳал қилув қарорининг ишга 
тиклаш ва иш ҳақини ундириш 
ҳақидаги қисмларини дарҳол 
ижрога қаратишни лозим деб 
топди. Шунингдек, давлат божи 
ва поч та харажатлари ҳам жа-
вобгар ҳисобидан ундирилди.

Иш берувчи ва ходим ўр-
тасида келишув шартномаси 
тузилмай меҳнат шартнома-
сининг бекор қилиниши оқиба-
ти судлашишгача етиб борди. 
Судда мазмунан муҳокама 
қилинган ушбу фуқаролик иши 
иш берувчиларга сабоқ бўли-
ши лозим. Меҳнатга оид муно-
сабатларда қонун доирасидан 
четга чиқмаслик энг тўғри йўл 
эканлигини унутмайлик. 

Жўрабек ХУДОЙНАЗАРОВ,
фуқаролик ишлари бўйича

Сирдарё туманлараро суди 
раиси

Абдуҳамид ХУДОЙБЕРДИЕВ,
“Куч — адолатда” мухбири

Қистов остида 
ЁЗИЛГАН АРИЗА

Сабоқ

суд томонидан ноқонуний буйруқ 
бекор қилинди, ходим ишга тикланди

Бу дунёда ўзининг юксак 
тафаккур тарзи, ақл-зако-
вати билан билан инсоният-
нинг маънавий юксалишига 
катта ҳисса қўшган буюк 
шахслар ҳам баъзан қисмат-
нинг оғир синовларига дуч 
келишган, оғир кунларни 
бошдан кечиришган ва ҳат-
то қувғин-у таъқибда жон 
сақлашга мажбур бўлишган.

Бунга қадим тарихдан 
кўп лаб мисолларни келти-
риш мумкин.


